
به‌شى یه‌كه‌م: ناساندنێكى گشتى پرۆژەکان

له‌ئێســتادا پرۆژه‌كانى نیشته‌جێبون له‌ بابه‌ته‌ گه‌رم و گرنگه‌كانى 
گه‌رمیانــن، ئه‌ویــش له‌لایه‌ك به‌هۆی بونى خواســت له‌ســه‌ریان، 
له‌لایه‌كى دیكه‌شــه‌وه‌ به‌هۆی ئه‌و كێشه‌ و گرفتانه‌ى هه‌یانه‌ و ئه‌و 

لێكه‌وتانه‌شى كه‌ ده‌یانبێت له‌سه‌ر ناوچه‌كه‌ له‌ روی جیاوازه‌وه‌.
یه‌كه‌ى چاودێریی حكومه‌تى خۆجێی گه‌رمیان، به‌ پێویســتی زانی 
راپۆرتى ئه‌م مانگه‌ى ته‌رخان بكات به‌م بابه‌ته‌وه‌، هه‌وڵیشــیداوه‌ 

له‌ زۆر لایه‌نه‌وه‌ بابه‌ته‌كه‌ روماڵ بكات.

ده‌شبێت له‌سه‌ره‌تاوه‌ ئاماژه‌ به‌وه‌ بكه‌ین پرۆژه‌كانى نیشته‌جێبون 
لــه‌ گه‌رمیــان، زیاتر له‌ قه‌زاى كه‌لار بره‌ویــان هه‌یه‌ و له‌ قه‌زاكه‌ى 
دیكه‌ى گه‌رمیان )كفری( ئه‌و بره‌وه‌ى نییه‌، هه‌ربۆیه‌ به‌شى زۆری 

راپۆرته‌كه‌ روماڵی ئه‌و پرۆژانه‌ى كه‌لار ده‌كات.
هــه‌روه‌ك به‌شــی زۆری كۆمپانیاكانیــش ئامــاده‌ نه‌بــون له‌باره‌ى 

كێشه‌كانى پرۆژه‌كانیانه‌وه‌ لێدوان بۆ یه‌كه‌كه‌مان بده‌ن.

پێشه‌كی

بەپێی داتاکانی به‌ڕێوبه‌رایه‌تى گشــتى وەبەرهێنانی گەرمیان، 35 
پــرۆژه‌ى وه‌به‌رهێنان له‌ ئارادان )14 پرۆژه‌ كه‌ یان جێبه‌جێكراون 
یــان چونه‌ته‌ بــوارى جێبه‌جێكردنه‌وه‌، له‌گــه‌ڵ )21 پرۆژه‌ كه‌ له‌ 

قۆناغــی مۆڵه‌تــدان و به‌مزوانه‌ ده‌چنه‌ بــوارى جێبه‌جێكردنه‌وه‌(. 
وه‌ك له‌ خشته‌كانى خواره‌وه‌ رونكراوه‌ته‌وه‌:

11. ژماره‌ى پرۆژه‌كانى نیشته‌جێبون. ژماره‌ى پرۆژه‌كانى نیشته‌جێبون

یه‌كه‌م: ئه‌و پرۆژانه‌ى جێبه‌جێكراون یان چونه‌ته‌ بوارى جێبه‌جێكردنه‌وه‌

دوەم: ئه‌و پرۆژانه‌ى زه‌ویان وه‌رگرتوه‌ و له‌ قۆناغی پێدانى مۆڵه‌ت دان

پرۆژه‌كانى نیشــته‌جێبون بۆ ئه‌وه‌ى بچنه‌ بوارى جێبه‌جێكردنه‌وه‌، 
چه‌ندیــن رێكاریــان هه‌یــه‌، هه‌ریه‌كــه‌ لــه‌و رێكارانــه‌ش لــه‌لای 
به‌ڕێوبه‌رایه‌تــى و فه‌رمانگه‌یه‌كه‌، كــه‌ دیارترینیان: به‌ڕێوبه‌رایه‌تى 
وه‌به‌رهێنان، شاره‌وانى و نه‌خشه‌دانانى ئاوه‌دانین، له‌گه‌ڵ وه‌رگرتنى 
ره‌زامه‌ندى به‌ڕێوبه‌رایه‌تیه‌كانى: ئاو، كاره‌با و ژینگه‌، به‌مه‌به‌ستى 

دڵنیابونه‌وه‌ له‌وه‌ى لارییان نییه‌ له‌ جێبه‌جێكردنى پرۆژه‌كه‌.
تەرخانکردنی زەوی بۆ ئەنجامدانی پڕۆژەکانی نیشتەجێبون، ئەرکی 
شــارەوانی کەلارە، کە بەوتەی خۆیــان هەرگیز هیچ کۆمپانیایەک 
داوای زەویەکــی دیاریکــراوی لێنەکــردون، بەڵکــو ئــه‌وان وه‌كــو 

شاره‌وانى دیاریان کردوە کە چ زەویەک بدرێتە چ کۆمپانیایەک.
ئەکرەم ســاڵح، وتیشی: ئێمە سەرەتا پلانی پرۆژەکە داده‌نێین و 

پاشان کە وەبەرهێنێک دێتە پێشەوە، پێی دەدرێت.
هەرچی پەیوەندی بە به‌ڕێوبه‌رایه‌تى گشــتى وەبەرهێنانەوە هەیە، 

پێدانــی مۆڵەتــە بە پڕۆژەکانی نیشــتەجێبون، کە بەوتەی هونەر 
مەحمود لەسەر بنەمای خواست و خستنەڕوه‌ و پێیوایە لەئەنجامدا 

هۆکاربون بۆ گەشەکردنی شار.
دیوێکی دیکەی بابەتەکە لەئەســتۆی بەڕێوبەرایەتی نەخشەدانانی 

ئاوه‌دانى گەرمیانە.
دەڵێــت:  به‌ڕێوبه‌رایه‌تییه‌كــه‌،  به‌ڕێوبــه‌رى  مەحمــود،  ســامان 
وەک نەخشــەدانان هــەر پڕۆژەیەکی نیشــتەجێبون پێش ئەوەی 
دەســتبەکارکردن بکات لەســەر زەویەکەی، دەبێت ســایت پلانی 
پرۆژەکە و سێتی تەلارسازیی پرۆژه‌كه‌ لەلایەن بەڕێوبەرایەتیمانەوە 
پەســەند بکرێت، هه‌روه‌ك دەبێت رای پلانســازیی لەســەر پارچە 
زەویەکــە بدرێت لە روی گونجــان و نەگونجانی ئەو پڕۆژەیەی کە 

داواکراوە.

٢٢. چۆن پرۆژه‌ی نیشته‌جێبون ده‌درێت به‌ وه‌به‌رهێنه‌ر؟. چۆن پرۆژه‌ی نیشته‌جێبون ده‌درێت به‌ وه‌به‌رهێنه‌ر؟

٣٣. له‌سه‌ر چ بنه‌مایه‌ك پرۆژه‌ى نیشته‌جێبون ئه‌نجام ده‌درێت؟. له‌سه‌ر چ بنه‌مایه‌ك پرۆژه‌ى نیشته‌جێبون ئه‌نجام ده‌درێت؟

ئەنجامدانی پڕۆژەکانی نیشــتەجێبون لە ئێستادا لەلایەن دەستەی 
وەبەرهێنــان و بەڕێوبەرایه‌تییەکانــی وەبەرهێنانــه‌وه‌ لــە شــارە 
جیاوازەکان ئەنجامدەدرێت، ئه‌گەرچی پرۆسه‌كه‌ خۆی لە ئەستۆی 

وەزارەتی ئاوەدانکردنەوە و نیشتەجێکردنە.
بەڕێوبــەری به‌ڕێوبه‌رایه‌تى ئاوەدانکردنەوەی گەرمیان، پشــتیوان 
عه‌بدوڵــا، رەتیدەکاتــەوە ئەوان سەرپەرشــتی هیــچ کارێکى ئه‌و 

پرۆژانه‌ بکەن.
وتیشــی: بــۆ ئەنجامدانــی پــڕۆژەکان ئێمە تەنها نیــن، بەڵکو بە 
سەرپەرشــتی ئیدارەی گەرمیان و شارەوانیه‌كان و به‌ڕێوبه‌رایه‌تى 
وەبەرهێنان کە لیژنەیەکی تایبەتمەندن، لە کاتێکدا داوامان کردوە 
بەنوسراوی فەرمی کە ئەندازیاری ئێمە لە لیژنەکاندا هەبێت، بەڵام 

وەبەرهێنانی گەرمیان وەڵاممان ناداتەوە.
له‌به‌رامبــه‌ردا، هونەر مەحمــود، بەڕێوبەری گشــتی وەبەرهێنانی 
به‌ڕێوبه‌رایه‌تــى  »ئەرکــی  لــەوەدەکات:  بــاس  گەرمیــان، 
ئاوەدانکردنەوەی گەرمیانە سەرپەرشــتی پــڕۆژەکان بکات، بەڵام 
نایــکات و پێیان وتوین ئێمــە ناتوانین ئەو کارانە بکەین کە ئەمە 

قسەی خۆیانە«.
ئەنجامدانــی پڕۆژەکانــی نیشــتەجێبون ده‌بێــت بەپێــی پــان و 
ئامادەکاریی و رێژەی دانیشتوان و داڕشتنەوەی داتا بێت، به‌وه‌ى 
بۆ هەرشــوێنێک پێویســت بە ئەنجامدانی چەند پڕۆژە و چ جۆرە 

پڕۆژەیەک دەکرێت.
لەســنوری گەرمیــان ئەنجامدانی پرۆژه‌كانى نیشــتەجێبون، بەبێ 

وەرگرتنی داتا و ئامار یاخود زانینی پێویستی ئەنجامدراوه‌.
پشــتیوان عه‌بدوڵڵا، بــاس لەوەدەکات: پێوەرێکــی دیاریکراو نیە 
به‌وه‌ى چەند پڕۆژەی نیشــتەجێبون بۆ شارێك پێویستە و ده‌بێت 

ژمــارەی یەکەکان چەند بێت، یاخود پڕۆژەی چین و توێژ بن یان 
بازرگانی.

وتیشی: حکومەت بەو جۆرە پڕۆژەکان ناکات کە ئێمە دەمانەوێت، 
بەتایبــەت ئەو پڕۆژانــەی بۆ هاوڵاتی کەمدەرامەت و کاســبکاران 

ئەنجامدراون هیچ کات جێی رەزامەندی ئێمە نین.
به‌ڕێوبه‌رى گشــتى وه‌به‌رهێنانى گه‌رمیــان، جه‌خت له‌وه‌ده‌كاته‌وه‌ 
كه‌ پرۆژه‌كان به‌ هه‌ڕه‌مه‌كى ئه‌نجامدراون و پشــت ئه‌ستور نین‌ به‌ 

داتا و ئامار و روپێویی.
هونــه‌ر مه‌حمــود، وتى: ئێمــە ئامارێکــی تەواومان لەبەردەســت 
نیــە کە بزانین شــار پێویســتی بە چەندێــك فراوانکردنە له‌ روى 

نیشته‌جێبونه‌وه‌.
ئەکرەم ســاڵح، سه‌رۆكى شــاره‌وانى كه‌لار، کە پێدانی زەویەکانی 
دەکەوێتــە ئەســتۆى شــاره‌وانیه‌كه‌یان، لەبــارەی ئــەوەی بــەچ 
پێوەرێک دەزانن شــار پێویســتیی بە ئەنجامدانی ئەو پرۆژانەیە؟ 
وتی: قەزای کەلار پێویستی پێیەتی، چونکە هەرکاتێک پڕۆژەیەک 
ئەنجامدەدرێت تەنانەت پســولەکانیان پارە دەکات، کەواتە خەڵک 
خواســتی لەسەرە، چونکە هێشتا ژمارەی یەکەکانی نیشتەجێبون 
نەگەشــتوه‌تە 10 هــه‌زار یەکــە، بۆیــه‌ بونى ئــه‌و پرۆژانه‌ زۆریش 

پێویستن.
پســپۆڕێکی بواری نیشــتەجێبون، پێیوایە ئــەوەی دەکرێت تەنها 
»کەڵەکەکردنی یەکەیە« نەوەک ئەنجامدانی پڕۆژەی نیشتەجێبون.
بــواری  پســپۆڕی  و  زانکــۆ  مامۆســتای  رزگارعەبدولکەریــم، 
نیشتەجێکردن، باس لەوە دەکات کەرتی نیشتەجێبون بەشێوەیەکی 
نازانســتی رادەســتی کۆمپانیا کراوە، بەبێ ئــەوەی بزانرێت چۆن 

سود لە روه‌ ئابوریی و گەشەسەندوییه‌كه‌ى وه‌ربگیرێت.

44. پێوەری دانانی نرخ بۆ یەکەکانی نیشتەجێبون . پێوەری دانانی نرخ بۆ یەکەکانی نیشتەجێبون 

به‌ڕێوبه‌رى گشــتى وەبەر‌هێنانی گەرمیان دەڵێت: نرخى یه‌كه‌كانى 
پرۆژه‌كانى نیشته‌جێبون بەپێی رێنمایی دیاریی دەکەین.

هونــەر مەحمود، دەڵێت: بۆ پڕۆژەی چین و توێژەکان، ئێمە نرخ 
دیاریی دەکەین ئەویش بەپێی ئەو رێنماییەی لەبەردەســتمانە کە 
بــۆ هەر مەترێکی چوارگۆشــە لە خانویەکــی 200 مەتری كه‌ 160 
مەتــری دەکاتە بینا، بە 250 دۆلار دیاریی دەکرێت، به‌مه‌ش كۆی 
گشتى نرخی یه‌كه‌كه‌ ده‌گاته‌ 40 هه‌زار )4 ده‌فته‌ر( دۆلار كه‌ ئه‌مه‌ 

نرخی ته‌نها خانوه‌كه‌یه‌ به‌بێ خزمه‌تگوزاریی.
رونیكــرده‌وه‌: بڕێــك پــاره‌ى تــر لــه‌ به‌شــداران وه‌رده‌گیرێت بۆ 
خزمه‌تگوزاریی نێو پرۆژه‌كه‌ له‌ سیســته‌مى ئاو و ئاوه‌ڕۆ و كاره‌با 
و ...هتــد، كه‌ ئه‌مانه‌ش دەرخســتە و جــۆری مەوادەکانى لایەنە 
پەیوەندیــدارەکان لــه‌ شــاره‌وانى و دامــوده‌زگا حكومیه‌كانــى تر 

دیاریی ده‌كه‌ن.
پاشــان تێچوى: قوتابخانە، بنكه‌ى به‌رگرى شارستانى، دایەنگە، 
شــەقام و شۆســته‌، بنکــەی تەندروســتی و ...هتــد، له‌ســه‌ر 

به‌شداربوه‌كه‌ به‌هه‌مانشێوه‌ حساب ده‌كرێت.
هونه‌ر مه‌حمود، ئاماژه‌ى به‌وه‌كرد كه‌ كۆی تێچوى پرۆژه‌كه‌ به‌بێ 
حســابكردنى قازانجى كۆمپانیا و به‌و بڕگانه‌ى ســه‌ره‌وه‌، ده‌گاته‌ 
نزیكه‌ى 50 هه‌زار )5 ده‌فته‌ر( دۆلار، به‌پێی رێنماییه‌كانى ده‌سته‌ى 
وه‌به‌رهێنانیــش 18% قازانج بۆ وه‌به‌رهێنــه‌ر هه‌ژمار ده‌كرێت، كه‌ 

ئه‌مــه‌ش ده‌كاتــه‌ 9 هــه‌زار )90 گــه‌ڵا( دۆلار، هه‌روه‌ك قیســتی 
ســاڵانه‌ش هه‌ر ساڵه‌ى 1%ـــى ده‌چێته‌ ســه‌ر، به‌مه‌ش نرخه‌كه‌ له‌ 

كۆتاییدا ده‌بێته‌ 62 هه‌زار )6 ده‌فته‌ر و 20 گه‌ڵا(.
هاوكات ســەرۆکی شارەوانی کەلار، ره‌تیدەکاتەوە بە هیچ جۆرێك 

دانانی نرخی یەکەکان بگەڕێتەوە بۆ ئەوان.
لایخۆشــیه‌وه‌ ئەندامێکی ئەنجومەنی پارێزگای ســلێمانی دەڵێت: 

نرخه‌كان بەنایاسایی و بە قازانجەوە دیاری دەکرێن.
کەریــم عەلی، وتی: دانانی نرخەکان دواجار بەمیزاجی کۆمپانیایە 

نەک لیژنه‌یەکی پسپۆڕ هەڵسەنگاندنی بۆ کردبێت.
رونیشــیكرده‌وه‌: نرخــەکان دەبێت لەســەر مەتــری بیناکە بەبێ 
تێچــو بخرێتەڕو لەگــەڵ نرخی پــڕۆژە خزمەتگوزارییەکانى وەکو: 
ئــاو، کارەبــا، ئاوەڕۆ، شــەقام، قوتابخانە... هتــد، بەبێ قازانج، 
واتا نابێت هیچ قازانجێک لەســەر پڕۆژەکانی نێو یەکەکە هەبێت، 
به‌ڵام من بە بەڵگە لامە کە ســێتی ئەو کارەبایەی بەڕێوبەرایەتی 
گشــتی کارەبای گەرمیان ناردویەتی بۆ پڕۆژەکان قازانجی لەسەر 

حسابکراوە بە رێژه‌ى %20..
وتیشــی: ئەمەمان لەگەڵ لایەنەکان باســکردوە، بــەڵام پێمانوایە 
هێشــتا نرخــی زیاد لەســەر پــڕۆژەکان هەیــە، لەوانــە: پڕۆژەی 

بەهەشتی مامۆستایان کە پارەی زیاتریان لێوەرگیراوە.

بــەڵام به‌ڕێوبه‌رى گشــتى وەبەرهێنانی گەرمیــان، رەتیدەکاتەوە 
کە قازانج لەســەر پرۆژە خزمەتگوزارییەکان حسابنەکرێت، به‌ڵكو 

له‌سه‌ر ئه‌وانیش حساب ده‌كرێت.
هەریەکە لە  پڕۆژەی نیشــتەجێبونی شاری شکۆ و رۆیاڵ سیتی، 
دانانی نرخەکانی یەکەکانیان دەخەنەڕو، بەڵام بەبێ ئاشکراکردنی 

قازانجی کۆمپانیاکانیان.
هــاوکار وەلــی غەفــور، نوێنەری پرۆژەی نیشــتەجێبونی شــاری 
شــکۆ، دەڵێت: روبەری خانو و شــوێنی خانوەکە و جۆرەکەی و 
پڕۆژە خزمەتگوزارییه‌كان حساب دەکەین و بەو پێیە نرخەکانیان 

دادەنێین.
وتیشــی: تێچوی روبەری خانوى 180 مه‌تــری، کۆمپانیا هەیە بە 
880 هه‌زار )8 ده‌فته‌ر( دۆلار و هه‌شــه‌ به‌ 60 هه‌زار )6 ده‌فته‌ر 

دۆلار( دروستی دەکات.
باسی له‌وه‌شكرد: هه‌ندێك كۆمپانیا مەترێک بە 800 دۆلار حساب 
دەکات، بــەڵام ئێمە 315 دۆلارمــان داناوە، ئەمەش بەهەماهەنگی 

لەگەڵ وەبەرهێنانی گەرمیان.
هاوکات بەرپرســی بەشی فرۆشتنی پرۆژه‌ى رۆیاڵ سیتی »شاری 
شــاهان«، ئەیوب محمەد، وتی: ئێمە 331 یەکە دروست دەکەین 
کــە ڤێلان، نرخەکانمان دیاریی کــردوە لە نێوان 160 هه‌زار )16 

ده‌فته‌ر( تاوه‌كو 340 هه‌زار )34 ده‌فته‌ر( دۆلار.
وتیشی: نرخەکان بەپێی جۆری خانوەکانە، پێمانوانیە نرخەکانی 
ئێمــە گرانبێــت، چونکــە خــودی نرخ لە قــەزای کەلار بــەرزە و 

ڤێلاکانیشمان بە کەرەستە و مەوادی نرخ بەرز دروست دەکرێن.
لەبەرامبــەردا، به‌ڕێوبه‌رى گشــتى وەبەرهێنانی گەرمیان، دەڵێت: 
نرخی ئەو پڕۆژانەی كه‌ بازرگانیین جیاوازه‌، چونكه‌ ‌هێندەی ئێمە 
ئاگادار بین کەرەســتەی گرانبەها لــە ڤێلاکانیاندا بەکاردەهێنرێت 

کە ئەو نرخەی لەسەر دەکەوێت.
ئەیــاد محەمەد، چالاکوان لەقەزای کەلار، پێیوایە خودی یەکەکان 
نرخەکانیان بەرزە کە لە چاو نرخی خانوی نێو شاردا جیاوازیەکی 

کەمی هەیە.
وتیشی: کاتێک پڕۆژەیەکی نیشتەجێبون ئەنجامدەدرێت، دەستی 
حــزب و کەســانی بەرژەوەندیخــوازی تێدایــە و قازانجی ئەوان لە 

پێشترە، کە ئەمەش ناکرێت چاوەڕوانی گۆڕانکاری لێبکرێت.
بــواری  پســپۆڕی  و  زانکــۆ  مامۆســتای  رزگارعەبدولکەریــم، 
نیشتەجێکردن، باس لەوەدەکات کەرتی نیشتەجێون نیمچە گشتیە 
و دەبێت حکومەت وجودی هەبێت، بەڵام بە وتەی خۆی، ئێســتا 
تەنهــا ئەو کاتە وجودی هەیە کــە زەوی دابین دەکات و کۆمپانیا 
ئەگەر شوقەیەک یان یەکەیەک بە 4 هەزار دۆلار لەسەری بکەوێت، 
دەیــدات بە 12 هــەزار دۆلار، کــە ئەمە بابەتێکی قازانج ویســتە 
نەک ئەنجامدانی پڕۆژە و دروســتکردنی بابەتی خزمەتگوزاریی کە 

دواجار خراوەتە ئەستۆی خودی هاوڵاتی.
دەشپرســێت: کەواتا بۆچی خــودی حکومەت ئەم پڕۆژانە ئەنجام 

نادات؟

خاوه‌نى نوســینگەیەکی خانوبه‌ره‌ لە گەرمیــان، باس له‌وه‌ده‌كات 
ســه‌رباری ئه‌نجامدانــى پرۆژه‌كانــى نیشــته‌جێبون، بــه‌ڵام نرخى 

خانوی ناوچه‌كه‌ بە جێگیریی ماوەتەوە.
گۆران محه‌مەد، خاوەنی نوسینگەی خانوبه‌رە لەگەرمیان، دەڵێت: 
نرخی خانو لەقەزای کەلار دانەبەزیوە، بەڵکو نرخەکەی وەستاوە، 
لەوەتەی هەیە خانو لە گەڕەکی جوتیاران بە 60000 تا 80000 )6 

تا 8 ده‌فته‌ر( دۆلار بوه‌.
خاوه‌نــى نوســینگه‌یه‌كى دیكــه‌ى خانوبــه‌ره‌، باس لــه‌وه‌ده‌كات 
له‌ئێستادا زیاتر خواست له‌سه‌ر یه‌كه‌ى پرۆژه‌كانى نیشته‌جێبونه‌.

ئــاراس نەجــم، خاوەنی نوســینگەی عەقاراتی موڵكــی گەرمیان، 
دەڵێت: خواســت لەسەر خانوی نێو شــار کەمتر بوه‌ته‌وه‌، ئەگەر 
ڕۆژانــە 100 کەس ســەردامان بــکات ئەوا 90 کەســیان بۆ کڕینی 

یەکەی نێو پڕۆژە نیشته‌جێبونه‌كانه‌.

ســه‌رباری ئه‌مه‌ش، وه‌ك ئه‌و دو خاوه‌ن نوســینگه‌یه‌ى خانوبه‌ره‌ 
ئاماژه‌یان پێكرد، هێشــتا نرخی خانــو دانه‌به‌زیوه‌، ئه‌گه‌رچی ئه‌و 

هه‌مو پرۆژه‌ نیشته‌جێبونانه‌ش ئه‌نجام دراون.
قادر ئیســماعیل، چالاکوانی مه‌ده‌نی له‌ قەزای کفری، جه‌خت له‌و 
رایــه‌ ده‌كاته‌وه‌ و وتــى: نرخی یەکەکان بەرزن و کاریگەریشــیان 

نەبوە لەسەر نرخی خانوى نێو شار.
شــاره‌زایه‌كى بــوارى نیشــته‌جێكردن، پێیوایە ئــەوەی رێگرە لە 
هــەرزان نەبونــی نرخی خانــو لەکاتێکدا بەردەوام پــڕۆژەی نوێ 

نیشتەجێبون ئه‌نجام ده‌درێت، رێککەوتی خودی کۆمپانیاکانه‌.
رزگار عەبدولکەریــم، وتى: كۆمپانیــاكان نرخى یه‌كه‌ى پرۆژه‌كانى 
نیشــته‌جێبون نزیک لە یەکتر دادەنێن بۆئەوەی نرخیان دانابه‌زێت 
و زەویەکی بێبەرامبەر بە تێچویەکی کەم دەفرۆشنەوە بەنرخێکی 

چەند هێندە، کەواتە چۆن نرخەکان دادەبەزن؟

55. پرۆژه‌كانی نیشته‌جێبون نرخی خانویان هه‌رزان نه‌كردوه‌. پرۆژه‌كانی نیشته‌جێبون نرخی خانویان هه‌رزان نه‌كردوه‌

کاتێک پڕۆژەیەکی نیشتەجێبون ئەنجامدەدرێت، 
دەستی حزب و کەسانی بەرژەوەندیخوازی تێدایە

«
»

چالاکوانێــک ئاماژه‌ به‌وه‌ده‌كات كۆمپانیاكان بێ ســه‌رمایه‌ن و به‌ 
پاره‌ى به‌شداران پرۆژه‌كان بونیاد ده‌نێن.

ئەیــاد محەمــەد، وتى: ئــەوەی لــە پڕۆژەکانەوە بــەدی دەکەین 
کۆمپانیــای بــێ ســەرمایە پڕۆژە ئەنجــام دەدات کــە تەنها پارە 
لــە هاوڵاتــی وەردەگرن و خۆیان ســەرمایەیان نیە بۆ ئەنجامدانی 
پڕۆژەکان، بەمەش گرفت و کەموکورتی بە روی هەمو پڕۆژەیەکدا 

دەرکەوتوە.
له‌به‌رامبــه‌ردا به‌ڕێوبــه‌رى گشــتى وەبەرهێنانــی گەرمیــان، باس 

له‌وه‌ده‌كات له‌پێدانى پرۆژه‌دا چه‌ند مه‌رجێكیان هه‌یه‌.
هونه‌ر مه‌حمود، وتیشــی: ئــەو وه‌به‌رهێنانــه‌ى ده‌یانه‌وێت پرۆژه‌ 
جێبه‌جــێ بكه‌ن، دەبێت کۆمەڵێک مــه‌رج هه‌یه‌ جێبه‌جێی بكه‌ن، 
له‌وانه‌: سەرمایەکەی، سایت پلانەکەی، لەگەڵ سودی )جەدوای( 

ئابوری پرۆژه‌كه‌ى، پاش دڵنیابونه‌وه‌ له‌مانه‌، ئینجا نوسراویان بۆ 
دەکەین بۆ لایەنەکانی دی.

وتیشــی: وه‌به‌رهێنه‌ر ئەگەر سەرمایەی نەبێت پڕۆژەی پێنادرێت، 
به‌ڵكــو دەبێــت خــودى وه‌به‌رهێنه‌ره‌كــه‌ لــە لایەنێکــی فەرمــی 
باوەڕپێکــراوه‌وه‌ نوســراوێکمان بــۆ بێنێت و تیایــدا رونیبكاته‌وه‌ 

سەرمایەکەی چەندە، پاشان پڕۆژەکانی پێدەدرێت.
چالاکوانێکــی قەزای کفری، دەڵێت: ئێمە هیج گەشــبین نین بەو 

پڕۆژە نیشتەجێبونانەی ئەنجامدەدرێت.
قــادر ئیســماعیل، وتی: رەنگــە تایتڵەکەی بــۆ خزمەتگوزاری و 
ســودمەندبونی دانیشــتوان بێت، بەڵام لە واقعــدا بەو جۆرە نیە، 
بەڵکــو پێمانوایــە نرخی یەکەکان بەرزن و کاریگەریشــیان نەبوە 

لەسەر نرخی خانوی نێو شار.

66. كۆمپانیاكان بێ سه‌رمایه‌ن و به‌ پاره‌ى به‌شداران پرۆژه‌ ده‌كه‌ن. كۆمپانیاكان بێ سه‌رمایه‌ن و به‌ پاره‌ى به‌شداران پرۆژه‌ ده‌كه‌ن

ژمارەیــەک کۆمپانیــای نیشــتەجیبون بەبــێ ته‌واوكردنى رێکاری 
کۆتایــی مامەڵەکەیــان، پســولە و یەکەکانــی نێــو پڕۆژەکانیان 
دەفرۆشنەوە، به‌ڕێوبه‌رى گشتى وەبەرهێنانی گەرمیانیش ئه‌وه‌ بە 

بازاڕی ڕەش ناو دەبات 
 شــاری شــکۆ کە پرۆژەیەکی نوێــی نیشــتەجێبونە و دەکەوێتە 
ســنوری شــارەوانی ناحیــەی رزگاریەوە و دەســتی بەفرۆشــتنی 

یەکەکانی کردوە.
به‌وتــه‌ى هاوڵاتیــه‌ك، پســولەیەکی بــە 2000 )20 گــه‌ڵا( دۆلار و 

پێشەکی 10000 )1 ده‌فته‌ر( له‌و پرۆژه‌یه‌ كڕیوه‌.
له‌به‌رامبــه‌ردا، هاوکار وەلی، نوێنەرى کۆمپانیای ده‌شــتى به‌رلوت 
كــه‌ پرۆژه‌كــه‌ جێبه‌جــێ ده‌كات، ده‌ڵێــت: ئێمە بەبــێ به‌رامبەر 

پسولەکانمان بە هاوڵاتیان داوە.
لەبــارەی دەستبەکاربونیشــیانه‌وه‌ وتی: رێکارە ســەرەتاییەکانی 

پڕۆژەکەمان تەواوکراوە و دەتوانین دەستبەکارکردن بکەین.
بەرپرسی بەشی فرۆشتنی پرۆژه‌ى رۆیاڵ سیتی، ئەیوب محەمەد، 
باســی لەوەکرد ئەوان دەستیان بە فرۆشــتنی یەکەکان نەکردوە، 

ئەمەش ســەرباری ئەوەی کە لە رێگەی تۆڕە کۆمەڵایەتییەکانەوە 
ریكلامی بۆ دەکرێت.

ئەوەشی خستەڕو، تەنها شوێن حجزکردنە بۆ کەسێک کە بیەوێت 
دیــاری دەکات و ئێمەش بۆیان حجز دەکەین تا دەســتبەکاربونی 
پڕۆژەکــە كه‌ زۆری نه‌مــاوه‌ و زۆربه‌ى کارەکانی تەواو بوە و کۆتا 

نوسراوی لە ئەنجومەنی وەزیرانە و تەنها گەڕانەوەی ماوە.
گەرمیان سیتی، یەکێکی دیکەیە لەو پڕۆژانە یە کە پسولەکانی لەنێو 
هاوڵاتیان کڕین و فرۆشتنی پێوە دەکرێت لە ڕێگەی نوسینگەکانی 

خانوبەرەدا بە دیارییکردنی روبەر و جۆری خانوەکانیشه‌وه‌.
له‌به‌رامبــه‌ردا به‌ڕێوبه‌رى گشــتى وه‌به‌رهێنانــى گه‌رمیان، ده‌ڵێت: 
بەهیــچ جۆرێک نابێت هاوڵاتیان مامەڵە لەگــەڵ ئه‌و كۆمپانیایانه‌ 
بكه‌ن، چونکە ئەوەی ئەوان دەیکەن بازاڕی رەشە، نابێت هاوڵاتیان 

پارەی خۆیان بەو کۆمپانیایانە بدەن.
له‌بــاره‌ى ئه‌وه‌ى بۆچی ئیجرائات ناكه‌ن له‌گه‌ڵ كۆمپانیاكان، وت: 
ئێمــە ناتوانیــن ئیجرائات بکەین، چونکە هیچ ســکاڵاکارێک بونی 

نیە.

چالاکوانێــک ره‌خنه‌ ده‌گرێت به‌وه‌ى پرۆژه‌كان هێنده‌ ســودیان بۆ 
حــزب و كۆمه‌ڵێك كه‌ســى دیارییكراو هه‌یــه‌، ئه‌وه‌نده‌ بۆ خه‌ڵكى 

نییه‌.
ئەیــاد محەمەد، بــەدوری دەزانێت پڕۆژەکانی نیشــتەجێبون ببنە 
هــۆکاری گەشەســەندنی ناوچه‌كــه‌، به‌ڵكو وكخــۆی وتى: ئەوەی 
دەکرێــت پێشخســتنی بەرژەوەندی کۆمەڵێک کەســی دیاریکراوە 
کە چارەنوســی پڕۆژەکانی نیشتەجێبون به‌تایبه‌تى لەقەزای کەلار 

دیاریی دەکەن.
باســی له‌وه‌شكرد: دەســتی حزبی و بێ سەرمایەیی کۆمپانیاکان، 
دروســتکردنی پڕۆژەکانی نیشــتەجیبونی بە ئاڕاستەیەکی دیکەدا 

بردوە.
مه‌به‌ست له‌ ده‌ستى حزب له‌ پرۆژه‌كانى نیشته‌جێبون له‌ گه‌رمیان، 

ئه‌وه‌یه‌ كه‌ كۆمپانیاكانى ســه‌ر به‌ یه‌كێتى نیشــتمانى كوردســتان 
كه‌ حزبی باڵاده‌ســتى ئه‌م سنوره‌یه‌، پشكیان هه‌یه‌ له‌ هه‌ندێك له‌ 

پرۆژه‌كانى نیشته‌جێبونى سنوره‌كه‌.
به‌پێــی نوســراوێكى مه‌ڵبه‌نــدى گه‌رمیانى یه‌كێتى نیشــتمانى كه‌ 
مێژووه‌كه‌ى بۆ ساڵی )2019( ده‌گه‌ڕێته‌وه‌ و پێشتر رادیۆی ده‌نگ 
بڵاویكردوه‌تــه‌وه‌، ئامــاژه‌ به‌وه‌ده‌كات 8%ـــى قازانجى پرۆژه‌كانى 

نیشته‌جێبون بۆ ئیداره‌ى گشتییه‌.
له‌باره‌ى ئه‌م پرســه‌وه‌، به‌ڕێوبه‌رى گشتى وه‌به‌رهێنانى گه‌رمیان، 
لــه‌ گفتوگۆیه‌كــى كراوه‌ى یه‌كــه‌ى چاودێریــی حكومه‌تى خۆجێی 
گه‌رمیــان دا له‌ رێكه‌وتى )2022/5/21( له‌ كه‌لار، بێئاگایی خۆی 
ده‌ربــڕى و جه‌ختیكــرده‌وه‌ ئه‌وان وه‌كو حكومــه‌ت مامه‌ڵه‌ له‌گه‌ڵ 

وه‌به‌رهێنه‌ره‌كاندا ده‌كه‌ن.

77. به‌شى حزب و كۆمپانیاكانى له‌ پرۆژه‌كان دا. به‌شى حزب و كۆمپانیاكانى له‌ پرۆژه‌كان دا

٨٨. هه‌ندێك له‌ پرۆژه‌كان ده‌ستیان پێنه‌كردوه‌ و مامه‌ڵه‌یان پێوه‌ده‌كرێت. هه‌ندێك له‌ پرۆژه‌كان ده‌ستیان پێنه‌كردوه‌ و مامه‌ڵه‌یان پێوه‌ده‌كرێت

له‌دواى دروستبونى قه‌یرانى داراییه‌وه‌، شاره‌وانیه‌كان و به‌تایبه‌تى 
شاره‌وانى كه‌لار، به‌و مه‌رجه‌ زه‌وی ده‌دایه‌ كۆمپانیاكان، كه‌ بڕێك 
پاره‌ وه‌كو دیاری بده‌ن به‌ ئه‌و، بۆ ئه‌وه‌ى پرۆژه‌ى خزمه‌تگوزاریی 

له‌ناو شاردا پێ ئه‌نجام بدات.
لە کۆی 14 پڕۆژەی نیشــتەجێبون لە گەرمیان، تەنها یەک پڕۆژە 
پــارەی خەرج کردوە بۆ ئەنجامدانی پڕۆژەی خزمه‌تگوزاریی له‌ناو 

شاردا.
ســه‌رۆكى شــارەوانی کــەلار، ئەکرەم ســاڵح، لەوبارەیــەوە وتی: 
ئەوکات هیچ شــتێکی لەو شــێوەیە لــە بەردەســتماندا نەبوە کە 
وەبەرهێنەکە لــە بەرامبەر ئەنجامدانی پڕۆژەیەکی نیشــتەجێبون 
پارە بۆ شــارەوانی خەرج بکات، بۆیه‌ هیچ کام لەو پڕۆژانە جگە 
لە نۆژین ســیتی پــڕۆژەی خزمه‌تگوزارییان ئەنجــام نه‌داوە و ئه‌و 
پرۆژه‌یــه‌ش )نۆژین ســیتی( هه‌ســتاوه‌ به‌ دروســتكردنى جادەی 

ته‌نیشن پەروەردەی گەرمیان.
ئامــاژه‌ى به‌وه‌شــدا، له‌ پــرۆژه‌ نوێكان دا، كۆمپانیــاكان پرۆژه‌ى 

خزمه‌تگوزاریی بۆ شار ئه‌نجام ده‌ده‌ن.
رونیكرده‌وه‌: پرۆژه‌ى شــێروانە تــاوەرز کە پێکدێت لە 3 تاوەر و 
دەکەوێتە تەنیش دیوان مۆڵ، دەبێت قیرتاوی گه‌ڕه‌كى بەردەسور 
تــەواو بکات لەگەڵ قیرتاوى یەکێک لــە گەڕەکەکانی دیکە، بەڵام 
بەقــەرز ئەنجامــی دەدات تاوەکــو حکومــەت پــارەی بــۆ خەرج 
دەکاته‌وه‌، پاش خه‌رجكردنه‌وه‌ى ئه‌و پاره‌یه‌، 900 ملیۆن دینار بۆ 

شارەوانی خەرج ده‌کات.
هەروەها پڕۆژەکانی  شــاری ســەوز کە روبەری 100 دۆنم لە گەڵ 

جاف ســیتی کــە 104 دۆنمــە و هەردوکیــان دەکەونە تەنیشــت 
پــڕۆژەی نیشــتەجێبونی فەرمانبــەران، لەگەڵ پــڕۆژەی گەرمیان 
ســیتی پێکــەوە 8 ملیار دینار بۆ پــرۆژه‌ى خزمه‌تگوزاریی خه‌رج 
ده‌كــه‌ن، كه‌ ســه‌ره‌تا ئــه‌و پاره‌یه‌ وه‌كو قه‌رز بۆ پــرۆژه‌ى رێگای 
کەلار- ســلێمانی خەرج دەکرێت و دواتــر كه‌ قه‌رزه‌كه‌یان درایه‌وه‌ 

به‌شێكى ده‌كه‌نه‌ پرۆژه‌ له‌ناو شارى كه‌لار.
هه‌روه‌ك پڕۆژەی یاکان و شاری شاهان پاککردنەوەی چەمی گازینۆ 
ئەنجامدەدەن، پڕۆژەی شاری شاهان دروستکردنی شەقامێکی 40 

مەتری لەسەره‌.
هەروەها شــاری شــکۆ کە پرۆژەکە دەکەوێتــە رزگاریەوە و 330 
دۆنم زەوی پێدراوە، پڕۆژەی دروستکردنی جوتسایدێک بەتەنیشت 
بینای ئاسایشــی رزگاری لەگەڵ دروستکردنی سایدێکی رێگاوبان 
بەتەنیشــت بینای کۆمیتەی یەکێتیی لــه‌ ناحیه‌ى رزگاری ئه‌نجام 
ده‌دات کە تێچوەکەی نزیکەی ملیار و نیوێکە، لەگەڵ دروستکردنی 

ئاوه‌ڕۆی سندوقیی به‌درێژایی 3 كیلۆمه‌تر.
هه‌رچــی پڕۆژەی قەیــوان )بناری پیرە مەگرون(ـــه‌، تەواوکردنی 
ســایدی دوەمی ســەقامی پشــتێنەی کەلار جێبه‌جێده‌كات لەگەڵ 

چارەسەرکردنی تۆڕی کارەبا کە لەو شوێنەیە.
له‌بــاره‌ى ئــه‌وه‌ى ئه‌نجامدانى ئه‌م پرۆژانه‌ بــە چ پێوەرێک دیاریی 
دەکرێت؟ ســەرۆکی شارەوانی کەلار دەڵێت: ئەو پڕۆژانەی دەبێت 
کۆمپانیا بۆ شارەوانی ئەنجامی بدات، بەپێی روبەری ئه‌و زەویە و 
هەڵکەوتەی شوێنەکەی دیاریی دەکرێت كه‌ ده‌درێت به‌ كۆمپانیاكه‌ 

بۆ ئه‌وه‌ى پرۆژه‌ى نیشته‌جێبونى له‌سه‌ر ئه‌نجام بدات.

٩٩. ئه‌نجامدانى پرۆژه‌ى خزمه‌تگوزاریی له‌ناو شار له‌لایه‌ن كۆمپانیاكانه‌وه‌. ئه‌نجامدانى پرۆژه‌ى خزمه‌تگوزاریی له‌ناو شار له‌لایه‌ن كۆمپانیاكانه‌وه‌

بــه‌ڵام  هاوڵاتیانــن،  رەخنــەی  جێــی  کۆمپانیــاکان  ئەگەرچــی 
به‌ڕێوبه‌رایه‌تى وەبەرهێنانی گەرمیان تائێســتا هیچ کۆمپانیایەکی 

سزا نەداوە، دەڵێت: ئاگادارمان کردونەتەوە.
هونــەر مەحمود، بەڕێوبەری گشــتی وەبەرهێنانی گەرمیان، وتى: 
تەواونەکردنــی پڕۆژەکان و ئەو کەموکورتیانەی تێیاندایە، بەهۆی 
ئــەوەوه‌ بــوە کە به‌ڕێوبه‌رایه‌تى وەبەر‌هێنــان لە گەرمیان نەبوە و 
سەرپەرشتی وردی پڕۆژەکان نەکراوە، هه‌روه‌ك ئه‌مه‌ش لەکاتێکدا 
بــوە کە بەڕێوبەرێکی دیکە لە وەبەرهێنانی گەرمیان بوە جگه‌ له‌ 

من.
له‌باره‌ى شــێوازى لێپێچینه‌وه‌ى ئه‌وان له‌ بونى سه‌رپێچی له‌لایه‌ن 
كۆمپانیــا جێبه‌جێكاره‌كانــى پرۆژه‌كانى نیشــته‌جێبونه‌وه‌، وتى: 
لەڕوی یاســاییەوە بەرامبــەر بەکەمتەرخەمی وەبەرهێنەکان ســزا 
دیاریی نەکراوە،  به‌ڵكو ئێمە ئاگادارکردنەوەیان بۆ دەکەین زیاتر 
لــە جارێــک، ئەگــەر پابەندنەبێــت بەئاگادارکردنەوەکانمان، ئه‌وا 

دەتوانین مۆڵەتی پڕۆژەکەی پێی هەڵبوەشێنینەوە.
كۆمپانیاكان كه‌ ســه‌رپێچی ده‌كه‌ن یان پرۆژه‌ ته‌واو ناكه‌ن، نه‌ك 

لێیان ناپرسرێته‌وه‌، به‌ڵكو پرۆژه‌ى دیكه‌شیان پێده‌درێت.
كۆمپانیای روناكى شــار كه‌ پرۆژه‌ى یه‌كه‌مى كه‌ هێلان ســیتییه‌، 
دواى 13 ســاڵ هێشــتا حكومه‌ت وه‌رینه‌گرتوه‌تــه‌وه‌ به‌هۆی بونى 
كه‌موكورتی تێیدا، كه‌چى له‌م ساڵانه‌ى دواییدا پرۆژه‌یه‌كى دیكه‌ى 
پێدرا كه‌ پرۆژه‌ى لانه‌ سیتی بو، ئێستا ئه‌ویش هه‌ر به‌هۆی بونى 

كه‌موكورتی تیایدا، وه‌رنه‌گیراوه‌ته‌وه‌.
ئەکرەم ســاڵح، سه‌رۆكى شــاره‌وانى كه‌لار، لەو بارەیەوە دەڵێت: 
ئــەوکات قەیرانــی نیشــتەجێبون هەبــو لەگەرمیــان، وەبەرهێنی 
دیکەش نەبوە کە پڕۆژە ئەنجامبدات، بۆیه‌ كه‌ كۆمپانیاكه‌ پرۆژه‌ى 
لانه‌ سیتی پێدرا قەیرانی نیشتەجێبون هەبو و هیچ وەبەرهێنێکی 

دیکەش مۆڵەتی نەبو.
به‌ڵام له‌ ئێستاشــدا هه‌ندێك پرۆژه‌ى دیكه‌ كه‌ وه‌رنه‌گیراونه‌ته‌وه‌، 
كه‌چى فراوانكردنیان بۆ كراوه‌، وەکو: تابلۆ ســیتی، بان سیتی و 

لانه‌ سیتی.
پرۆژه‌ى تابلۆ ســیتی 17 دۆنم، بان ســیتی 33 دۆنم  و لانەسیتی 

٨ دۆنم فراوانکردنیان بۆ دەکرێت.
سەرۆکی شــارەوانی کەلار، ئەکرەم ساڵح، فراوانکردنی پرۆژەکان 
بــه‌ حاڵه‌تێكى »ئاســایی« ده‌زانێت و وتى: ئــەو زه‌ویه‌ى بە لانە 
ســیتی دراوە زەویەکــەی کەمــە و بۆ پڕۆژەی دیکــە نابێت، بۆیە 
لەبەرامبەر فراوانکردنی پڕۆژەکە چەند پڕۆژەیەکی خزمەتگوزاریی 
پێدەکرێت، لەوانە: شەقام و کارەبا بۆ پڕۆژەکە كه‌ دەبو حکومەت 

بیکات.
»فراوانکردنی پرۆژەی بان سیتی بە 33 دۆنم زەوی بەو بیانوەیە کە 
سێ بەشی خزمەتگوزاریەکان لە فراوانکردنەکەیدا ئەنجام دەدرێت، 
چونکە لە پێشــوتردا دروستکردنی: قوتابخانە، بنكه‌ى ئاگرکوژێنە 
و بنکەی تەندروستی وەک پێداویستی پڕۆژەکە دیاریکراوە، بەڵام 
نەخراوەتە سەر تێچوی پڕۆژەکە، واتا بەشداربوانی پرۆژکە پارەی 
ئــەو خزمەتگوزاریانەیــان لەســەر هەژمار نەکــراوە«. بەرێوبەری 

گشتى وەبەر‌هێنانی گەرمیان وای وت.
وتیشــی: وەبەرهێــن مافــی خۆیەتــی داوای فروانکــردن بکات بۆ 
پڕۆژەکــەی کــە بەڕێکاری ئیداری و بە پێی یاســای ژمارە 4ـــى 
ساڵی 2006 وەبەرهێنان رێگەپێدراوە، بەڵام ئێمە لە بەرامبەر ئه‌م 
فراوانكردنــه‌ داواى ئه‌نجامدانى پرۆژه‌مان له‌ وه‌به‌رهێنه‌كه‌ كردوه‌، 
بۆنمونــه‌ وه‌به‌رهێنــه‌رى پرۆژه‌ى تابلۆ ســیتی دایه‌نگە و باخچەی 
ســاوایان و قوتابخانــە دروســت ده‌كات و دڵنیاین کــە لە مانگی 

ئه‌یلولی ئه‌مساڵدا دەوامی تێدا دەكرێت. 
ئه‌مــه‌ش له‌كاتێكدایــه‌ ئــه‌و خزمه‌تگوزارییانــه‌ى كــه‌ به‌ڕێوبــه‌رى 
وه‌به‌رهێنــان ئامــاژه‌ى پێكــرد له‌به‌رامبــه‌ر فراوانكردنــى پرۆژه‌ى 
تابلۆ ســیتی به‌ وه‌به‌رهێنه‌كه‌ى ده‌كه‌ن، خۆی له‌ بنه‌ڕه‌ته‌وه‌ ده‌بو 
وه‌به‌رهێنه‌كه‌ دروستى بكردایه‌ و هی پرۆژه‌كه‌ى پێشویه‌تى و هه‌تا 

ئێستاش ته‌واوى نه‌كردوه!

1010. كۆمپانیاكان نه‌ك سزانادرێن بەڵکو پاداشت ده‌كرێن. كۆمپانیاكان نه‌ك سزانادرێن بەڵکو پاداشت ده‌كرێن

ئه‌گه‌رچــی هه‌ندێك له‌ پــڕۆژه‌كان ره‌زامه‌ندییان بــۆ گه‌ڕاوه‌ته‌وه‌، 
به‌ڵام به‌هۆی بونى كێشــه‌وه‌، ده‌ســتیان پێنه‌كــردوه‌، یه‌كێك له‌و 
پرۆژانــه‌ش، مارینایه‌ كه‌ پرۆژه‌یه‌كى میكســه‌ )پــرۆژه‌ى تێكه‌ڵى 
بازرگانى و نیشته‌جێبون و گه‌شتیاریی( و له‌سه‌ر روباری سیروانه‌.
هۆشــمەند عوسمان، بەڕێوبەری پرۆژەی شــاری نمونەیی مارینا، 
له‌وبــاره‌وه‌ وتــى: لایەنی حکومی کەمتەرخەمن لە رادەســتکردنی 

شوێنه‌كه‌ به‌ ئێمه‌.
ئاماژه‌ى به‌وه‌شــكرد كه‌ ئه‌وان نه‌خشــه‌ی ته‌لارسازییان پێشكه‌ش 
به‌ لایه‌نى حكومى كردوه‌ و ده‌بێت حكومه‌ت زه‌ویه‌كه‌یان راده‌ست 
بــكات بۆ ئــه‌وه‌ى ئه‌وان ده‌ســت به‌ كار بكه‌ن كه‌ ســه‌ره‌تا پێش 
هــه‌ر پرۆژه‌یــه‌ك ده‌بێت بڕگه‌ خزمه‌تگوزارییــه‌كان ته‌واو بكه‌ن كه‌ 

سه‌ره‌كیی ترینیان و یه‌كه‌میان كۆڕنیشه‌كه‌یه‌.
باســی له‌وه‌شــكرد له‌گه‌ڵ 85%ـــى ئه‌و خه‌ڵكه‌ى كه‌ پێشــتر له‌و 
ناوچه‌یــه‌ كشــتوكاڵ و كاســبیان هه‌بــوه‌ رێككه‌وتــون و پاره‌یان 
پێیانداوه‌، به‌ڵام ئه‌وه‌كه‌ى دیكه‌ ماوه‌ و به‌وته‌ى خۆی: »حکومەت 
هاوکارمان نیە و ئەو خەڵکەش دەرناچێت و مەجبورین بەدیاریەوە 

دانیشین تا قەناعەت دەکەن«.
لایخۆشــیه‌و، ئه‌كــره‌م ســاڵح، ســه‌رۆكى شــاره‌وانى كــه‌لار وتى: 
کۆرنیشــەکە لە دراســەدایە، ئێســتا لیژنەیەکی باڵا سەرپەرشتی 
دەکات بــۆ ئــەوەی ئەپدەیتی تەواوی بکرێت و پەســەند بکرێت، 

هه‌تا پەسەندیش نەکرێت دەست ناکرێت بەکارکردن تێیدا.
له‌باره‌ى بونى رێگرییشه‌وه‌، وتى: ئەوکاتەی کە پەسەند کرا، هەر 

رێگرییەک هەبێت کار لەسەر لادانی دەکەین. 
رێگرییــه‌كان بــه‌ ته‌نهــا له‌و پرۆژه‌یــه‌دا نیه‌، به‌ڵكــو زۆر پرۆژه‌ى 
دیكــه‌ش كه‌موكورتیی و رێگری تێدا هه‌بون و به‌وهۆیه‌وه‌ نه‌چونه‌ 
بــوارى جێبه‌جێكردنــه‌وه‌ یــان لــه‌ جێگــه‌ى خۆیان وه‌ســتابون، 
هه‌ربۆیــه‌ له‌ رۆژى 20ـــى حوزه‌یرانى ئه‌مســاڵ جێگری ســه‌رۆكى 
حكومه‌تى هه‌رێــم- قوباد تاڵه‌بانى، سه‌رپه‌رشــتی كۆبونه‌وه‌یه‌كى 
ئیداره‌ى گه‌رمیان و به‌ڕێوبه‌رایه‌تی و فه‌رمانگه‌ په‌یوه‌ندییداره‌كانى 
گه‌رمیانى كرد بۆ چاره‌ســه‌ركردنى ئه‌و كێشــانه‌، كه‌ ســه‌ره‌نجام 
بڕیاردرا لیژنه‌یه‌ك پێكبهێنرێت به‌ سه‌رۆكایه‌تى نوسینگه‌ى جێگری 

سه‌رۆكى حكومه‌ت، بۆ دۆزینه‌وه‌ى چاره‌سه‌رى كێشه‌كان.

1111. ده‌ستپێنه‌كردنى هه‌ندێك له‌ پڕۆژه‌كان. ده‌ستپێنه‌كردنى هه‌ندێك له‌ پڕۆژه‌كان



11

به‌ رای شاره‌زایان، پرۆژه‌كانى نیشته‌جێبون له‌ پاڵ سوده‌كانى دا، 
له‌ زۆر روه‌وه‌ لێكه‌وته‌ى سلبی ده‌بێت، به‌تایبه‌تى كه‌ به‌شێوازێكى 

پێشتر داڕێژراو و له‌سه‌ر بنه‌مای زانستى نه‌كراون.
عه‌بدولموته‌ڵیب ره‌فعه‌ت، مامۆســتای زانكۆی گه‌رمیان و پسپۆڕی 
ژینگــه‌ و ئاو، پێیوایه‌ ژمــارەی خودی پڕۆژەکانی نیشــتەجێبون 

زۆرن و زیاترن لە ئاستی پێویست.
له‌م بۆچونه‌دا، رزگارعەبدولکەریم، مامۆســتای زانکۆ و پســپۆڕی 
بواری نیشتەجێکردن، هاوڕایه‌ و ده‌ڵێت: ئەوەی ئێستا هەیە بابەتی 
فراوانکردن وخزمەتکردن نیە، بەڵکو تەخشــان و پەخشــانكردنى 

زەوییه‌، کە ئەمانە ناکرێت هێندە بە سانایی بکرێن.
زۆربونى ئه‌م پرۆژانه‌، كاریگه‌ری له‌سه‌ر ژینگه‌ ده‌بێت.

عه‌بدولموته‌ڵیــب ره‌فعــه‌ت، ئامــاژه‌ى به‌وه‌كــرد، دروســتكردنى 
پرۆژه‌كانى نیشته‌جێبون رێژه‌ى زه‌وی قیرتاو و كۆنكرێت له‌ شاردا 

زیاد ده‌كات، ئه‌مه‌ش واده‌كات گه‌رمای نێو شار زیاتر بێت.
ئاماژه‌ى به‌وه‌شكرد، بۆ چاره‌سه‌رى ئه‌مه‌ ده‌بێت روبه‌رى سه‌وزایی 

زۆر بكرێت و دارستانى ده‌ستكرد بونیاد بنرێت.
یه‌كێكــى دیكــه‌ لــه‌ زیانه‌كانــى پرۆژه‌كــه‌ به‌وته‌ى ئه‌و پســپۆڕه‌، 

زیادكردنى مه‌ترسی دروستبونى لافاوه‌.
وتی: بەشــێکی زۆری پڕۆژەکان لەســەر رێڕەوە ئاویەکان دروست 

کراون، بۆیە مەترسی دروستبونی لافاوی لێدەکرێت.
له‌لایه‌كــى دیكــه‌وه‌ ئــه‌و پرۆژانه‌ ده‌بنــه‌ هــۆكارى زیانگه‌یاندن به‌ 

كشتوكاڵ.
به‌پێی روپێویه‌كى رۆژنامه‌نوس: ئاسۆ وه‌هاب، له‌ ساڵی 2012ـــوه‌ 
هه‌تا ســه‌ره‌تاى 2022، 3 ملیۆن و 111 هه‌زار و 874 مه‌تر دوجا 
زه‌وی لــه‌ كــه‌لار كراون به‌ پــرۆژه‌ى نیشــته‌جێبون، كه‌ ئه‌مانه‌ش 

له‌سه‌ر زه‌وی كشتوكاڵی بون.
له‌به‌رامبه‌ردا به‌ڕێوبه‌رى گشــتى كشتوكاڵی گه‌رمیان، ره‌دیكرده‌وه‌ 
كه‌ ئه‌و زه‌ویانه‌ى كراون به‌ نیشــته‌جێبون كشــتوكاڵیی بن، به‌ڵكو 

وه‌كخۆی وتى: به‌رده‌ڵانیی »صخری«ن.
به‌شێك له‌و روبه‌ره‌ زه‌ویانه‌، له‌وه‌ڕگان، كه‌ به‌ وته‌ى عه‌بدولموته‌ڵیب 

ره‌فعه‌ت زیانى بۆ لایه‌نى كشتوكاڵیی »ئاژه‌ڵداریی« ده‌بێت.
دیارتریــن زیانــى پرۆژه‌كانــى نیشــته‌جێبون لــه‌ بــوارى ژینگه‌ و 
سروشــتدا، له‌ بوارى ئاو دایه، چونكه‌ سه‌رچاوه‌ى ئاوى پرۆژه‌كان 
كراون به‌ بیری ئیرتیوازی، ئه‌مه‌ش واده‌كات ئاستی ئاوی ژێرزه‌وی 

ناوچه‌كه‌ كه‌م بكات و مه‌ترسی بكه‌وێته‌سه‌ر.
به‌وتــه‌ى عه‌بدولموته‌ڵیب ره‌فعــه‌ت، په‌نابردنه‌ به‌ر ئاوی ژێر زه‌وی 
به‌وهۆیه‌وه‌یه‌ كه‌ تێچونه‌كه‌ى كه‌متره‌، ئه‌گینا زیان و لێكه‌وته‌كانى 

زیاتره‌.
به‌وته‌ى ئه‌و شــاره‌زایه‌، باشترین كار سودبینینه‌ له‌ ئاوى سیروان 

له‌ رێگه‌ى پاڵاوگه‌ى ئاوی كه‌لاره‌وه‌.

ســامان ره‌حیــم، به‌ڕێوبه‌رى به‌ڕێوبه‌رایه‌تى ئــاوی كه‌لار، وتی: لە 
ئێستادا ناتوانین ئاو بۆهیچ پڕۆژەیەکی نیشتەجێبون له‌ پاڵاوگه‌ى 
كه‌لاره‌وه‌ دابین بکەین، چونكه‌ تواناى ئه‌وه‌ى نیه‌ ئه‌و گه‌ڕه‌كانه‌ى 
تری بكه‌وێته‌ ســه‌ر، بۆیه‌ دەبێت فراوانکردن بۆ پاڵاوگەكه‌ بکرێت 

یان کۆمپاکت یونت دابنرێت.
هه‌ندێك له‌و پرۆژانه‌ كه‌ سه‌رچاوه‌ى ئاوه‌كه‌یان بیری ئیرتیوازییه‌، 
كێشــه‌ی ئه‌وه‌یان هه‌یه‌ كه‌ ئاستى ســه‌رچاوه‌ى ئاوی ژێر زه‌وییان 
كه‌مــه‌ و به‌شــی ئه‌وه‌ناكات ئــاو به‌ ته‌واوه‌تى بــدات به‌ پرۆژه‌كه‌، 
ئه‌مه‌ش به‌تایبه‌تى له‌و پرۆژانه‌دا ده‌رده‌كه‌ون كه‌ له‌و دیو شه‌قامی 

پشتێنه‌یی كه‌لارن له‌ ریزی زانكۆی گه‌رمیان.
نوێترین پڕۆژە کە پرۆژه‌ى بان ســیتییه‌، لە رادەســتکردنەوەى دا 
دەرکەوتوە گرفتی کەمی ئاوی دەبێت و به‌ڕێوبه‌رایه‌تى ئاوی کەلار 

پرۆژه‌كه‌ى وەرنەگرتوه‌تەوه‌.
ســامان رەحیم، له‌وباره‌وه‌ وتی: بۆ ئەو پڕۆژەیە رۆژانە 2000م ئاو 
پێویســتە، کەچی ئەو بیرانەی لێدراون تەنها دەتوانن لە رۆژێکدا 

20 بۆ 25 مەتر ئاو دابین بکەن.
كێشــه‌كه‌ به‌وته‌ى: حامد جومعه‌، به‌ڕێوبه‌رى به‌ڕێوبه‌رایه‌تى ئاوی 
ژێر زه‌وی گه‌رمیان، ئه‌وه‌یه‌ كه‌ ئاســتى ئاوی ژێرزه‌وی به‌شــێكى 
ئه‌و ناوچه‌یه‌ كه‌ له‌ روى جیلۆجیه‌وه‌ به‌ چینی )له‌وه‌ر به‌ختیاریی( 

ناوده‌برێت، لاوازه‌ و ئاوه‌كه‌ى كه‌مه‌.
بۆ چاره‌ســه‌رى ئه‌م كێشــه‌یه‌، به‌ڕێوبــه‌ری گشــتى وەبەرهێنانی 
گەرمیــان، دەڵێت: »کۆمپاکتێک بۆ ئاوی بەردەســور دەکەین«، 

دڵنیاییش دەدات گرفتی کەمئاویی دروست نابێت.
هونــەر مەحمود، وتیشــی: ســەرجەم پــڕۆژەکان بــۆ لێدانی بیر 
رەزامەندیی به‌ڕێوبه‌رایه‌تى ئاوی ژێرزەوی گەرمیانیان هەیە، ئەگەر 
به‌ڕێوبه‌رایه‌تى ئاوی کەلار ئەو بابەتە بخاتە ئەســتۆی کۆمپانیاکە 
ئــەی خــۆی کارمەندی هەیــە واتا میلاکی هەیە بۆ سەرپەرشــتی 

کردنی بیرەکان.
باســی له‌وه‌شــكرد دابینكردنــى ئــاو لــه‌ ئه‌ســتۆی كۆمپانیــای 
جێبه‌جێــكاره‌، له‌وبــاره‌وه‌ وتــى: »بەهەمو شــێوەیه‌ک کۆمپانیا 
بەرپرســیارە لەدابینکردنی ئاو تەنانــەت بەکڕینەوەی ئاویش بێت 

لەو بیرانەی لەسەر روباری سیروان هەن«.
وه‌ك به‌ڕێوبه‌رى به‌ڕێوبه‌رایه‌تى ئاوى كه‌لار ئاماژه‌ى پێدا، باشترین 
چاره‌سه‌ر ئه‌وه‌یه‌ پاڵاوگه‌ى ئاوی كه‌لار فراوان بكرێت و له‌وێوه‌ ئاو 
بگه‌یه‌نرێته‌ پرۆژه‌كانى ئه‌و دیو شــه‌قامى پشــتێنه‌یی كه‌لار، به‌ڵام 
به‌ڕێوبــه‌رى گشــتى وه‌به‌رهێنانى گه‌رمیان ئه‌مه‌ بــه‌ دور ده‌زانێت 

به‌هۆی تێچوه‌كه‌یه‌وه‌.
هونــه‌ر مه‌حمــود، وتیشــی: پرۆژه‌كه‌ بڕی 10 بــۆ 12 ملیار دینار 

تێچوەکەیەتی، لەکاتێکدا موچەی هەمو گەرمیان 30 ملیارە!

1212. پرۆژه‌كان لێكه‌وته‌یان بۆسه‌ر ژینگه‌ هه‌یه‌. پرۆژه‌كان لێكه‌وته‌یان بۆسه‌ر ژینگه‌ هه‌یه‌

به‌شى دوه‌م: گرفته‌كانى پڕۆژەکانى نیشته‌جێبون

بریتیــن له‌و پرۆژانه‌ى كه‌ ته‌واوكراون و هاوڵاتیان رۆشــتونه‌ته‌ ناو 
پرۆژه‌كــه‌ و یه‌كه‌كانیان، وه‌كو: دریم لاند، هێلان ســیتی، كه‌لاری 

نوێ )تابلۆ سیتی(، لانه‌ سیتی، نۆژین سیتی و بان سیتی.

جگه‌ له‌ پرۆژه‌كانى: دریم لاند و نۆژین سیتی، چوار پرۆژه‌كه‌ى تر، 
به‌ فه‌رمی له‌لایه‌ن حكومه‌تــه‌وه‌ وه‌رنه‌گیراوه‌ته‌وه‌، ئه‌ویش به‌هۆی 

هه‌ندێك كێشه‌وه‌ كه‌ له‌ خواره‌وه‌ خراونه‌ته‌ڕو.

یه‌كه‌م: پرۆژه‌ ته‌واوكراوه‌كان

به‌شێك له‌و پرۆژانه‌ى كه‌ ته‌واوكراون و هاوڵاتیان چونه‌ته‌ ناویان، 
له‌ راســتیدا ته‌واو نه‌كــراون، واتا هه‌مو بڕگه‌كانــى ته‌واو نه‌بوه‌ و 

هه‌ندێك له‌ خزمه‌تگوزارییه‌كانى كه‌موكورتییان تێدایه‌.
ســەباح کەلاریی، دانیشــتوی پڕۆژەی کەلاری نوێ )تابلۆ ســتی(
یــه‌ کــە پێکهاتوە لە 900 یەکە. باس لەوەدەکات ماوەی 8 ســاڵە 
پڕۆژەکــە تــەواو کــراوە و بەنیــوە و ناچڵی کۆمپانیەکە بەســەر 
هاوڵاتیاندا به‌جێی هێشتوە و خۆیان وه‌كو به‌شداران پارەیان تێدا 

خەرج ده‌كه‌ن.
وتیشــی: یەکەکانمان هێندە دواکەوت به‌ ناچارى خۆمان پارەمان 
بۆ خەرج کردە بۆ تەواوکردنی، نزیکەی 1900 )19 گه‌ڵا( دۆلارمان 
تێدا خەرج کردوە لە بری کۆمپانیا، ســه‌ره‌تا کۆمپانیا پێی وتین 
خۆتــان پــارەی تێدا خەرج بکــەن و دواتر پارەکانتــان بۆ خەرج 
دەکەینــەوە، بەڵام بۆ کەســێک کــە یەک ملیۆن دیناری ســەرف 
کردوە کۆمپانیا 150 هەزار دیناری خەرج دەکرد، بەئێستاشەوە کە 
پڕۆژەکەی رادەستی ئێمە نەکردوە داوای قیستی کۆتایی دەکات.

ئــەو  کۆمپانیــا،  قوربانیــی  کراوینەتــە  هەمومــان  وتیشــی: 
خزمەتگوزاریانەشی دروستی کردوە خراپ بوە، وەک: قیرەکەی.

هەمان گرفت لە پڕۆژەی لانە سیتی دا هەیە کە ژمارەی یەکەکانی 
330 یەکەیــە و كۆمپانیــای روناكــى شــار جێبه‌جێــی ده‌كات، 
به‌شێوه‌یه‌ك دانیشتوانەکەی ئەوەدەخەنەڕو کۆمپانیا بەبێ ئەوەی 
یەکــەکان تەواو بکات لــە رێگەی دادگاوە داوای قیســتی کۆتایی 

پڕۆژەکە دەکات.
دەشتی محەمەد، دانیشتوى پرۆژه‌كه‌، باسی لەوەکرد: وەبەر‌هێنی 
پڕۆژەکە لە رێگەی دادگاوە فشــاری خســتوه‌تە سەر به‌شداران بۆ 
وەرگرتنــەوەی قســتی کۆتایی پڕۆژەکە، کە ئەمــەش پێچەوانه‌ی 
کاری کۆمپانیاکەیە کە خۆی کردویەتی و پڕۆژەکەی بەجێهیشتوە.
دەشــڵێت: لە ناچاریی دا خۆم دەســتم دایە تەواوکردنی یەکەکەم 
بۆ ئەوەی بەچۆڵی نەمێنێتەوە، نزیکەی 2 هەزار )20 گه‌ڵا( دۆلارم 

تێدا خەرج کردوە.
ســەرباری ئەوانــەش وەکخۆی ده‌ڵێــت: کۆمپانیایــی جێبەجێکار 
ســکاڵای لەسەر کردوین بەو بیانوەی قیستی کۆتایی پڕۆژەکەمان 

پێنەداوە.
له‌به‌رامبه‌ردا، ئەحمەد حەســەن، خاوەنی کۆمپانیای روناکی شــار 
کە جێبەجێکاری پڕۆژەى لانه‌ ســیتییه‌، وتی: ئێمە مافی خۆمانە 

کە داوای پارە بکەین، چونکە پڕۆژەکەمان تەواو بوە.
رەتیشــیدەکاتەوە هاوڵاتیــان خۆیــان پارەیــان بــۆ تەواوکردنــی 
پڕۆژەکانیــان خــەرج کردبێــت »خەرجکردنــی پــارە لەلایــەن 
هاوڵاتیانــەوە بۆ شــتی دیکە بوە کە ویســتویانە خۆیان ئەنجامی 
بــدەن، بۆ نمونــە: دکتی موبەڕیدە کە ئەمــە لەپڕۆژەکەی ئێمەدا 

نییە خۆیان رەزامەند بونە لە سەر ئەستۆی خۆیان بیکەن«.
گەرچی پرۆژەی بان ســیتی نزیکە لە رادەســتکردنی یەکەکان بۆ 
بەشــداربوان و هه‌ندێــك له‌ به‌شــداربوانیش ماڵیــان بردوه‌ته‌ نێو 
یه‌كه‌كان، بەڵام وەک به‌شدارانى ئاماژەی پێدەکەن کەموکورتی لە 

پڕۆژەکان هۆکارە بۆ ئەوەی یەکەکانیان وەرنەگرنەوە .
کارزان ئیبراهیــم، به‌شــدارێكى پرۆژه‌كه‌، باســی لەوەکرد: ئەوان 
هیچ گرەنتیەکیان نیە کە کۆمپانیا پڕۆژە خزمەتگوزاریەکان تەواو 
دەکات،   چونکە قوتابخانەکە تەواو کراوە، بەڵام ئامادەکاریی بۆ 
نەکراوە، بۆیە نازانین چارەنوســی ئەو بڕگه‌ خزمه‌تگوزاریانه‌ى ناو 

پڕۆژەكه‌ چی لێدێت.
وتیشی: دەبو مزگەوت، یاریگا، بازاڕ، بنکەی تەندروستی، بنكه‌ى 
به‌رگرى شارستانى و یه‌كه‌ى چارەسەری ئاوی قورس له‌ پرۆژه‌كه‌دا 
هه‌بوایه‌، بەڵام هیچیان نەکراوە، کەواتە چۆن بتوانین پڕۆژەکانمان 

وەربگرینەوە.
ئــازاد ئه‌حمــه‌د، بەشــداربویەکی پــڕۆژەی لانــە ســیتییه‌، وتى: 
قوتابخانەمــان نیــە و خوێندکارەکانمان لە نێــو کابینه‌یەکدا وانە 

دەخوێنن.
به‌هه‌مانشێوه‌ پڕۆژەی تابلۆ سیتییش قوتابخانه‌ى تێدا نییه‌.

ســیروان محەمەد، به‌شــداربوى پرۆژه‌كه‌، وتــی: قوتابخانەی نێو 
پڕۆژەکە نه‌كراوه‌ته‌وه‌.

له‌باره‌ى ئه‌م كێشــانه‌وه‌، به‌ڕێوبه‌ری گشتى وەبەرهێنانی گەرمیان 
ده‌ڵێت: ئەو کەموکورتیانە لای ئێمه‌ش دیارن.

هونەر مەحمود، وتیشــی: پڕۆژەی لانە ســیتی گرفتی ئەوەبو کە 
پرۆژەیەکــی گوێزراوەیە لــە هەڵەبجەوە، وردەکاریــی ئەنجامدانی 
پڕۆژەکــە وەکخــۆی دانەنــراوە کــە وەبەرهێنــی پڕۆژەکە باســی 
لەوەکرد ئەم پڕۆژەیە سندوقی نیشتەجێبونە، بەمەش ئەنجامدانی 
خزمەتگوزاریی ناکەوێتە ئەســتۆی، بەڵام رونکردنەوەمان پێدراوە 
لەســەر ئەو پڕۆژانە کە دەکەونە بەر ســندوقی نیشــتەجێبونیش 
دەبێت پڕۆژەکان وەکخۆی ئەنجامبده‌ن و کۆمپانیامان لەوبارەیەوە 

ئاگادار کردوه‌تەوە.
له‌باره‌ى پرۆژه‌ى بان سیتییشه‌وه‌، ئاماژه‌ى به‌وه‌دا خزمه‌تگوزارییه‌كانى 
جێببه‌جێكردوه‌، وتى: ئەو پڕۆژە خزمەتگوزاریانەی دروســتکردوە 
کــە دەبو بیکات، لەوانــە: قوتابخانەکەی تەواوکردوە تەنها دانانی 

کەرەستەکانی خوێندن و ژورەکانی ماوە.
ســه‌باره‌ت بــه‌ پــرۆژه‌ى تابلۆ ســیتییش، ئامــاژه‌ى به‌وه‌كرد له‌و 
فراوانكردنــه‌ى كه‌ بۆ پرۆژه‌كه‌ كــراوه‌، كۆمپانیاكه‌ ناچاركراوه‌ كه‌ 
خزمه‌تگوزارییــه‌كان تــه‌واو بــكات و بۆ وه‌رزی نوێــی خوێندنیش 

قوتابخانه‌ی پرۆژه‌كه‌ ئاماده‌ ده‌بێت.

11. ته‌واونه‌كردنى پرۆژه‌ و خزمه‌تگوزارییه‌كان. ته‌واونه‌كردنى پرۆژه‌ و خزمه‌تگوزارییه‌كان

کۆمپانیــاکان پڕۆژەکانیــان تــەواو ناکەن و داوای رادەســتکردنی 
قیستی کۆتایی پڕۆژەکانیان دەکەن وەبەرهێنانی گەرمیان دەڵێت: 

بەهیچ جۆرێک  نابێت هاوڵاتیان  پارە بدەن.
پڕۆژەی نیشتەجێبونی لانە سیتی لەگەڵ ئەوەی وەبەرهێنی پڕۆژەکە  
بەهــۆی کەموکورتیەوە حکومەت پڕۆژەکــەی لێوەرنەگرتوه‌تەوە، 
بەڵام فشــار لەدانیشــتوانی پڕۆژەکە دەکات بۆ پێدانی قیستەکان 

لەلایەن هاوڵاتیانەوە.
سامان حسێن، دانیشتوی ئەو پڕۆژەیە و دەڵێت: ئێستا کۆمپانیا 
بەردەوامــە لەفشــارکردن بۆ ئەوەی قیســتی یەکەکانی رادەســت 

بکرێت.
وتیشــی: بەڵام بەهۆی ئەنجامنەدانی پــڕۆژە خزمەتگوزارییەکانی 
نێو پڕۆژەکەوه‌، رەتمان کردوه‌تەوە هیچ بڕه‌ پارەیەکیان پێبدرێت.
وتیشــی: تاوەکــو ته‌واوكردنى کۆی یەکەکە بــە نزیکی 45 هه‌زار 
)4 ده‌فته‌ر و نیو( دۆلار لەسەرمان دەکەوێت، هه‌تا رادەستکردنی 
یەکــەکان دەبیت 60% پارە بدرێت، ئەو بڕە پارەیه‌ی دەمێنێتەوە 
دەکرێتە قیســتی درێژخایەن، بەوپێیەش تاوەکو ئێستا 27 هه‌زار 
)270 گه‌ڵا( دۆلارم داوە و 17000 )1 ده‌فته‌ر و 70 گه‌ڵا( دۆلاری 

دیکەمان لایە.
كۆمپانایا روناكی شــار كه‌ جێبه‌جێكارى پرۆژه‌ى لانه‌ سیتییه‌، به‌ 
به‌رده‌وامى هۆشداریی بۆ به‌شداران ده‌نارد بۆ ئه‌وه‌ى قیسته‌كانیان 

بده‌ن.
به‌ڵام به‌ڕێوبه‌رایه‌تى گشــتى وه‌به‌رهێنانى گه‌رمیان له‌ نوسراوێكدا 
لــه‌ 25ـــى حوزه‌یرانى ئه‌مســاڵ، هۆشــداری داوه‌تــه‌ كۆمپانیاكه‌ 
چیتر هۆشداریی بۆ به‌شــداران نه‌نێرێت هه‌تا خزمه‌تگوزارییه‌كانى 

پرۆژه‌كه‌ ته‌واو ده‌كات.
كێشــه‌كه‌ش ئه‌وه‌یــه‌ كه‌ به‌وپێیه‌ى پرۆه‌ى لانه‌ ســیتی به‌ پشــت 
به‌ســتن به‌ سندوقی نیشته‌جێكردن ئه‌نجامدراوه‌، كۆمپانیا ده‌ڵێت 
پابه‌ند نییه‌ به‌وه‌ى بڕگه‌ خزمه‌تگوزارییه‌كانى نێو پڕۆژه‌كه‌ ئه‌نجام 

بدات، به‌ڵكو ده‌بێت حكومه‌ت خۆی بیكات.
له‌به‌رامبه‌ردا وه‌به‌رهێنانى گه‌رمیان له‌ لێدوانیان بۆ ئێمه‌ و هه‌روه‌ها 
به‌پێی نوسراوه‌كانیشــیان كه‌ بۆ كۆمپانیاكه‌یان ناردوه‌ و وێنه‌یان 
لــێ بڵاوكردوه‌تــه‌وه‌، كۆمپانیاكــه‌ ناچــار ده‌كات بــه‌ ئه‌نجامدانى 

خزمه‌تگوزارییه‌كان.
پرۆژه‌ى تابلۆ ســیتی به‌هه‌مانشێوە گرفتی هەیە لە پێدانی پارەی 
قیستی یەكەکانی، بەڵام به‌شداران ده‌ڵێن: رێژەیەکی زیاتر پارەمان 

بەکۆمپانیا داوە.
سیروان محەمەد، به‌شداربوى پرۆژه‌كه‌، وتی: نرخی هه‌ر یەكەیه‌ك 
بــە  بەگشــتی )76( ملیــۆن دینــاره‌ تــا کۆتــا قیســت، بۆ ئەو 
یەکانەشــی کە روکنن )80( ملیۆن دینارە، بەڵام ئێمە به‌گشــتى 

90%ـى پارەکەمان رادەستی کۆمپانیاکە کردوە.
ئامــاژەی بەوەشــدا کە خۆی بــڕی 72 ملیۆن دیناری رادەســتی 
کۆمپانیاکــە کــردوە و چیتــر ئامــادە نین هیچ بــڕە پارەیەکی تر 
بدەن، ئەمە لەکاتێکدایە کۆمپانیای وەبەرهێنی پڕۆژەکە لە رێگەی 
نوســراوی دادگای هەولێــرەوە هاوڵاتــی ناچــاردەکات پارەکانیان 

رادەست بکەن.
ده‌ڵێــت:  گه‌رمیــان،  وه‌به‌رهێنانــى  به‌ڕێوبــه‌رى  له‌به‌رامبــه‌ردا، 
دانیشــتوانی تابلۆ ســیتیمان ئاگار کردوه‌تەوە کە هەر كه‌سێك 7 
ملیــۆن دینار قیســتی كۆتایی لایە نەیدات بــە کۆمپانیا، ئەمەش 

سزایە بۆ وەبەرهێنەکە.
به‌شدارانى پڕۆژەی بان سیتیش به‌هه‌مانشێوه‌ نیگه‌رانن له‌ شێوازی 

قیسته‌كانیان.
كارزان ئیبراهیــم، بەشــداربوی پڕۆژەکــە، وتــی: تاوەکو ئێســتا 
کــە کۆمپانیاکە یەکەکان رادەســتی بەشــداربوان دەکات، 37000 
)3 ده‌فتــه‌ر و 70 گــه‌ڵا( دۆلار دراوەتــە کۆمپانیاکــە، بەڵام ئێمە 
پێمانوایــە هێســتا پڕۆژەکە تــەواو نەبوە، كه‌چى داوای قیســتی 
کۆتایی رادەستکردنی دەکرێت، بەمەش ده‌بێت 24000 )2 ده‌فته‌ر 

و 40 گه‌ڵا( دۆلار بە قیستی درێژخایەن بدەینەوە بە کۆمپانیا.
به‌ڵام وه‌به‌رهێنانى گه‌رمیان پێیوایه‌ پرۆژه‌ى بان ســیتی وه‌كو دو 

پرۆژه‌كه‌ى دیكه‌ نیه‌ و كێشه‌ى نیه‌.
لایخۆشیه‌وه‌ به‌ڕێوبه‌رى گشتى وەبەرهێنانی گەرمیان دەڵێت: ئێمه‌ 
هیــچ کات لەگەڵ ئەوه‌دا نیــن تاوەکو کۆمپانیا یەکەکان بەتەواوی 
و بــه‌ هه‌مو بڕگــه‌ خزمەتگوزارییەکانیەوە تــەواو نه‌كات، هیچ بڕە 

پارەیەک یاخود قیستی کۆتایی پێ بدرێت.
وتیشــی: به‌شــداران هیچ قیســتێک نەدەن تاوەکــو وەبەرهێنەکە 
خزمەتگوزارییــەکان تــەواو دەکات، چونکە هه‌ندێــك له‌و پرۆژانه‌ 
فراوانکردنیــان بۆ کراوە، ئێمــە لەبەرامبەردا پابەندمان کردون بە 

ئەنجامدانی ژمارەیەک پڕۆژەی خزمەتگوزاری.
له‌باره‌ى پرۆژه‌ى بان سیتییشــه‌وه‌ وتى: هیچ کێشــەیەکی نیە  لە 

رادەستکردنەوەی پرۆژەکەیە بە دانیشتوان.

22. كێشه‌ى قیست و سكاڵاى دادگا. كێشه‌ى قیست و سكاڵاى دادگا

زۆرینه‌ى پرۆژه‌كانى نیشــته‌جێبون كه‌ به‌حساب ته‌واوكراون و ماڵ 
چوه‌تــه‌ نێــو یه‌كه‌كان، له‌لایــه‌ن حكومه‌تــه‌وه‌ وه‌رنه‌گیراونه‌ته‌وه‌، 

ئه‌ویش به‌هۆی بونى كه‌موكورتیی تیایاندا.
چونكــه‌  وه‌رنه‌گیراوه‌تــه‌وه‌،  تائێســتا  ســیتی،  لانــه‌  پــرۆژه‌ى 
به‌ڕێوبه‌رایه‌تــى ئــاوى كــه‌لار، ئاماده‌ نییه‌ بڕگه‌ى ئــاوى پرۆژه‌كه‌ 

وه‌ربگرێته‌وه‌.
ســامان رەحیــم، به‌ڕێوبــه‌رى به‌ڕێوبه‌رایه‌تــى ئاوى كــه‌لار، وتی: 
وەرنەگیراوەتــەوە،  بەڕێوبەرایەتیمانــه‌وه‌  لەلایــەن  لانەســیتی 
بەوهۆیــەی کە سەرپەرشــتی تۆڕەکە له‌لایه‌ن ئێمــه‌وه‌ نەکراوە و 

تەنانەت کەرەستەکانیان بەراورد نەکراوە.
هه‌رچــی پــرۆژەی بــان ســیتییه‌، لەلایەن شــارەوانی کــەلاره‌وه‌ 
وێســتگەی  بڕگــه‌ى  ئەنجامنەدانــی  بەهــۆی  وەرنەگیراوەتــەوە، 

چارەسەری ئاوە قورس.
ئه‌كره‌م ساڵح، سه‌رۆكى شاره‌وانى كه‌لار، وتى: پرۆژه‌ى بان ستى 
هه‌مو خزمه‌تگوزارییه‌كانى ته‌واو بوه‌، ته‌نها بڕگەی‌ خزمه‌تگوزاریی 

تیایدا كه‌ ته‌واو نه‌كراوه،‌ یه‌كه‌ى چاره‌سه‌رى ئاوه‌ڕۆكه‌یه‌تى.
‏‎وتیشــى: له‌ ئێســتادا چاره‌ســه‌رێكى به‌دیلیان بۆ دانــاوه‌ تاوه‌كو 
ئه‌و یه‌كه‌ى چاره‌ســه‌ره‌ ته‌واو ده‌بێت كه‌ ده‌كه‌وێته‌ ناو پرۆســەی 

فراوانكردنەوه‌ی پرۆژەکە كه‌ ئه‌مه‌ش له‌ رێكاردایه‌.
جه‌ختى له‌وه‌شــكرده‌وه‌ ســەرباری ئــەوەش پرۆژەی بان ســیتی 
وەرناگرنــەوە، تاوه‌كــو ئــه‌و یه‌كــه‌ى چاره‌ســه‌رى ئاوه‌ڕۆیه‌ ته‌واو 

نه‌بێت.
هێلان سیتی یان ئه‌وه‌ى له‌ناو هاوڵاتیان دا به‌ »گوندى ئه‌ڵمانى« 
ناســراوه‌، كۆنترین پرۆژه‌ى نیشــته‌جێبونه‌، به‌ڵام تائێستا له‌لایه‌ن 

حكومه‌ته‌وه‌ وه‌رنه‌گیراوه‌ته‌وه‌.

ئەکرەم ساڵح، سەرۆکی شاروانی کەلار، وتى: گرفت لە ئاوەڕۆکەی 
و شــەقامەکانی دا هەیــە، ئێســتا لیژنه‌یــه‌ك پێکدەهێنرێــت بــۆ 

تۆمارکردن و چارەسەرکردنی ئەو کێشانە لەو یەکانەدا.
خه‌لیل بــه‌رزان، به‌ڕێوبه‌رى به‌ڕێوبه‌رایه‌تى دابه‌شــكردنى كاره‌بای 
كــه‌لار، وتــى: پــرۆژه‌ى هێــان ســیتی بڕگــه‌ى کارەباکەمــان 
وەرنەگرتوه‌تــەوه‌، بەڵام بەهۆی ئەوەی هاوڵاتی تێیدا نیشــتەجێ 

بوه‌، بوه‌ته‌ ئەرکی ئێمە کە سەرپەرشتی كاره‌باكه‌ى بکەین.
پڕۆژەی تابلۆ ســیتیش، به‌هه‌مانشــێوه‌ نه‌ له‌لایه‌ن شاره‌وانى و نه‌ 

له‌لایه‌ن به‌ڕێوبه‌رایه‌تى ئاو و كاره‌باشه‌وه‌ وه‌رنه‌گیراوه‌ته‌وه‌.
به‌ڕێوبه‌رى فه‌رمانگــه‌ خزمه‌تگوزارییه‌كان، پێیانوایه‌ ئه‌م رێكاره‌ى 
ئێســتا هه‌یــه‌، هه‌ڵه‌یــه‌ و ده‌بێــت رۆڵــی ئــه‌وان لــه‌ پرۆژه‌كانى 
نیشــته‌جێبون دا زیاتر بێت بۆ ئــه‌وه‌ى دواتر له‌ وه‌رگرتنه‌وه‌ى دا 

كێشه‌ دروست نه‌بێت.
بەڕێوبەری به‌ڕێوبه‌رایه‌تى ئاوی کەلار، ســامان رەحیم، وتى: ئێمە 
بەنوســراوی فەرمی داوامان کردوە پرۆســه‌ى سەرپەرشــتیکردنی 
ئاوی پڕۆژەکان لەلایەن ئێمەوە بکرێت، نەک وه‌ك ئه‌وه‌ى ئێســتا 
هه‌یــه‌ تەنها یــەک ئەندامی ئێمە لــه‌ لیژنه‌یه‌كی سه‌رپه‌رشــتایری 

پرۆژه‌كه‌دا هه‌بێت، چونکە بەوجۆرە رۆتینات کەم دەبێتەوە.
ئەمــە داواکاری به‌ڕێوبــه‌رى بەڕێوبەرایه‌تى دابەشــکردنی کارەبای 

کەلاریشە.
خەلیل بەرزان، دەڵێت: ئیمە گازندەی ئەوە دەکەین کە پرســمان 
پێناکرێــت، بەڵکــو خــودی وەبەرهێنانی گەرمیان سەرپەرشــتی 
دەکات، بۆنمونە پڕۆژەی تابلۆ ســیتی چەندین کێشــەی هەیە لە 

کێبڵ و بۆردی کارەباکەیان.

33. كێشه‌ى وه‌رنه‌گرتنه‌وه‌ى پرۆژه‌كان. كێشه‌ى وه‌رنه‌گرتنه‌وه‌ى پرۆژه‌كان

نوێنەرێكی بەشداربوانی پرۆژه‌ى بان سیتی ئاماژه‌ به‌وه‌ده‌كات كه‌ 
كۆمپانیاكه‌ دەیەوێت به‌ فشار به‌شداران یەکەکانیان وەربگرنەوە.

کارزان ئیبراهیم، وتى: کۆمپانیا فشــارمان لێدەکات بە وەرگرتنی 
یەکەکانمان بۆ ئەوەی خۆیان زیانی دارایی نەکەن.

وتیشــی: لەئێســتادا کۆمپانیاکــە دەیەوێــت بە زۆرەملــێ و بەبێ 
تەواوکردنی خزمەتگوزاریەکانی نێو پڕۆژەکە، یەکەکان رادەســتی 

بەشداربوان بکات.
سەرۆکی لقی گەرمیانی سەندیکای کرێکارانی کوردستان، عه‌دنان 
محه‌مــه‌د، دەڵێت: ئەو کێشــەیە چارەســەر نەکــراوە، پەیوەندیم 
لەگەڵ دانیشتوانی پرۆژەکە هەیە، دەبێت سکاڵا بکەن کە کۆمپانیا 

فشاری لێکردون.
پــرۆژه‌ى بــان ســیتی هی چیــن و توێژه‌كانــه‌ و به‌نــاوى توێژى 
كرێكارانه‌وه‌ دروســتكراوه‌، ئه‌گه‌رچی به‌ وته‌ى عه‌دنان ئه‌حمه‌د به‌ 
هۆی به‌رزی نرخى یه‌كه‌كانیه‌وه‌ كه‌ له‌ تواناى كرێكار و كاسبكاراندا 

نیه‌، زۆربه‌یان پسوڵه‌كه‌یان فرۆشتوه‌ته‌وه‌.
لــە بەرامبــەردا، به‌ڕێوبــه‌رى وه‌به‌رهێنانى گەرمیــان، دەڵێت: به‌ 

هیــچ جۆرێک زۆرەملێ بونی نیە، بەڵکــو ئه‌وه‌ى هه‌یه‌ هەموی لە 
گریبەســتەکانیان دا هەیە و دەبێــت هەمو لایەنێک پیوەی پابەند 

بێت، ئەوەی کێشەیە هاوڵاتی گرێبەستەکانیان ناخوێننه‌وه‌.
هەبونی زیاتر لە  کەفیلێک کێشەیەکی دیکەی پڕۆژەکەیە، به‌وه‌ى 
به‌شــداربو پێش ئه‌وه‌ى كلیلی یه‌كه‌كه‌ى راده‌ســت بكرێت، ده‌بێت 
كه‌فیلێــك بێنێت كه‌ موچكه‌ى 3 ملیۆن دینار بێت، به‌وپێیه‌یشــی 
كــه‌ كــه‌م فه‌رمانبه‌ر هه‌یه‌ موچه‌كــه‌ى 2 ملیۆن دینــار بێت، ئه‌وا 
كه‌ســه‌كه‌ ده‌بێــت چه‌ند فه‌رمانبه‌رێك بكات بــه‌ كه‌فیل و پێكه‌وه‌ 

پاره‌كه‌ى بكاته‌ 3 ملیۆن دینار.
یونس غازی، به‌شداربوى پرۆژه‌كه‌، دەڵێت: بەدوای کڕیاره‌وه‌م بۆ 
فرۆشتنەوەی یەکەکەم، چونکە کەسم دەست ناکەویت بۆ کەفیلیی، 
مەرجــی کۆمپانیا کەفیلە کە موچەکانیــان بگاتە 2 ملیۆن دینار، 
ئه‌مه‌ش بۆ ئەوەی بتوانن لەکاتی پێنەدانی قیســت یان گرفتێک، 
پارەی کەفیلەکانمان ببڕن و رێژەی قیســتەکەی خۆیانیان دەست 

بکەوێتەوە.

٤٤. ناچاركردنى به‌شداران به‌ وه‌رگرتنى یه‌كه‌كانیان. ناچاركردنى به‌شداران به‌ وه‌رگرتنى یه‌كه‌كانیان

حکومــەت داتایەکی ڕونی لەبــارە رێژەی ئەنجامدراوی ســەوزایی 
له‌ پرۆژه‌كانى نیشــته‌جێبون لەلا نیە، پسپۆڕێکی بواری ژینگەش 
دەڵێــت نەبونــی  چاودێــری لەلایــەن حکومەتوە هەلێکی باشــی 

قۆستوەتەوە بۆ کۆمپانیاکان.
بڕی 2 ملیار دینار بۆ دروســتكردنى روبەری ســەوزایی لە پڕۆژەی 
تابلۆ سیتی ته‌رخانكراوه‌، به‌ڵام كۆمپانیاكه‌ هیچ باخچه‌ و روبه‌رێكى 
دروســت نه‌كردوه‌، ئه‌مه‌ش به‌وته‌ى: سیروان محەمەد، به‌شداربوى 

پرۆژه‌كه‌.
سامان حسێن، به‌شداربو له‌ پرۆژه‌ى لانه‌ سیتی، ده‌ڵێت: سەرەتا 
بــۆ كاتــى رادەســتکردنەوەی یەکــەکان، روبەرێکــی ســەوزاییان 
دروســتکرد، بەڵام پاش ئەوە هیچ شــتێکی نەما، تەنانەت دارێک 

كه‌ کۆمپانیاکە چاندبوی نەماوەتەوە.
عەبدولموتەڵب رەفعەت، مامۆســتای زانکۆی گەرمیان و پسپۆڕی 
بواری ئــاو و ژینگە، کارەکانی لایەنه‌ پەیوەندیدارەکان لەو روەوە 
بە خراپ هەڵدەسەنگێنێت و دەڵێت: هیچ پڕۆژەیەکی یشتەجێبون 
رەچــاوی لایەنــی ژینگەی تێدا نەکــراوە، چونکە لــە ئەنجامدانی 
ئەو پرۆژانەدا پێویســتی به‌ بە رێژەی ســەوزایی هاوسەنگ ده‌بێت 

کەنابێت بۆ هەر پڕۆژەیەک  لە 25% کەمتر بێت.
بەڵام بەپێجەوانەوە رێژەی ســەوزایی لــەو پڕۆژانەی کە تەواوبون 
لــە ســتاندارده‌كان کەمتــرە و ئەو شــوێنانەی بــۆ چاندنى نه‌مام 

دیارییکراون، جێهێڵراون.
ئــەو پســپۆڕە کەمتەرخەمیــی لایەنە پەیوەندیــدارەکان بە هۆکار 

دەزانێت بۆ پابەندنەبونی کۆمپانیاکان.
لەبەرامبەردا، فەرمانگەی ژینگەی گەرمیان، دەڵێت: ئێمە لایەنێکی 

راوێژکاریین نەک جێبەجێکار.
د. دورەیــد ســەلیم، به‌ڕێوبــه‌رى فه‌رمانگه‌ى ژینگــه‌ى گه‌رمیان، 
باســی لەوەکــرد: پــڕۆژەی لانەی ســیتی و تابلۆ ســیتی رێژەی 
سەوزاییەکەیان هەرچەند بێت، بەپێی واقع حالی ئێستای پڕۆژەکە 

مامەڵەیان لەگەڵ دەکرێت.
وتیشی: پرۆژه‌ى لانەی سیتی هێشتا رون نییە کە ئەو نەخشەیەی 
داویەتە لایەنە پەیوەندیدارەکان وەکخۆی جێبەجێی کردوە یان نا، 

بۆیە هەڵسەنگاندنی بۆ ئەنجامدەدرێت.
وتیشی: بەشێکی زۆری پڕۆژەکان وەکخۆی نەخشەکەیان جێبەجێ 
نەکردوە، بەهەمانشێوە سەوزایەکەشیان وه‌كخۆی نه‌كردوه‌، بەڵکو 
زیــادەڕەوەی هەیــە و خانو هەیە لەســەر روبەری ســەوزایی نێو 

پڕۆژەکان دروستکراوه‌.
شارەوانی کەلار لایەنێکی دیکەی هەڵسەنگاندن و چاودێریی رێژەی 

سەوزایی پرۆژەکانه‌ بەتایبەت باخچەکان.
 ئەکرەم ساڵح، سەرۆکی شارەوانی کەلار، وتی: باشتروایە روبەری 

سەوزایی لەنێو پڕۆژەکان زۆتر دەستپێبکات.
رێــژەی جێگیرکــراوی ســه‌وزایی لــە پڕۆژەکانــی: )بان ســیتی، 
بەهەشــتی کەلار، قەڵای شــێروانە و فەرمانبەران( بەپێی ســایت 

پلانی جێگیرکراو، کەمترن لە 25%، به‌مشێوه‌یه‌ى لایخواره‌وه‌:
- بەهەشتی کەلار )15.6%(ـه‌.

- بان سیتی )16.16%(ـه‌.
- قه‌ڵای شێروانه‌ )15.88%(ـه‌.

- فه‌رمانبه‌ران )18.9%(ـه‌.
له‌باره‌ى پرۆژه‌كانى دیكه‌شه‌وه‌، د. دورید سەلیم، ئاماژه‌ى به‌وه‌دا 

هێشتا روپێوییان ته‌واو نه‌كردوه‌.
باسی لەوەشکرد: ئەو پڕۆژانەی کە کەمتر لە 25% رێژەی سەوزایی 
ئەنجام دەدەن، دەبێت »لە بری ســەوزکردن« ئه‌نجام بده‌ن، واتا 
له‌ شوێنی دیكه‌ى ناوشار كارى سه‌وزكردن ئه‌نجام بده‌ن، بەجۆرێک 
پلانمــان هەیــە هەمو كۆمپانیا وه‌به‌رهێنه‌كان پێکەوە هه‌ســتن به‌ 

دروستکردن یاخود سەوزکردنی پارکی مام لەقەزای کەلار.
هونەرمەحمود، بەڕێوبەری گشــتى وەبەرهێنانــی گەرمیان، وتی: 
هیچ پڕۆژەیەک نابێت کەمتر لەو رێژە سه‌وزاییه‌ی بۆی دیاریکراوە 
ئەنجــام بدات، ئێمە چێککردنەوە بۆ رێژەیی ســەوزایی پڕۆژەکان 

دەکەین.
وتیشــی ئێســتا رێنمایی نوێمان لەبەردەستە كه‌ ده‌بێت 25%ـــى 
روبــه‌رى پــرۆژه‌كان ســه‌وزایی بن، بەڵام ئەو پڕۆژانــە لەماوەی 5 
ســاڵی رابردو ئەنجامــدراون و رێژەى ســه‌وزاییه‌كانیان كه‌م بوه‌، 

»لەبری سەوزکردن« ئەنجامدەدەن.

٥٥. كێشه‌ى روبه‌رى سه‌وزایی. كێشه‌ى روبه‌رى سه‌وزایی

یه‌كه‌ى چاره‌ســه‌رى ئاوى قورس، بریتییه‌ له‌ دانانى یه‌كه‌یه‌ك كه‌ 
شــاوی قورســی پرۆژه‌كان )زێراب و ئاوه‌ڕۆ( چاره‌ســه‌ر ده‌كات، 
بــه‌وه‌ى ده‌یانپاڵێوێــت و به‌شــێك له‌ ئاوه‌كه‌ دوبــاره‌ بۆ پرۆژه‌كه‌ 
به‌كاردێنێــت بــۆ ئاودێرییكردنــى پرۆژه‌كــه‌ به‌تایبــه‌ت روبــه‌رى 
ســه‌وزایی.له‌ كۆی هه‌مو پرۆژه‌كان، تەنها یه‌ك پرۆژه‌ چارەسەری 

یەکەی ئاوی قورسی داناوە.
لــه‌ پــرۆژه‌ كــۆن و جێبه‌جێكــراوه‌كان دا )هێــان ســیتی، دریم 
لاند، تابلۆ ســیتی، نۆژین ســیتی و بان ســیتی(، هیچیان یه‌كه‌ى 

چاره‌سه‌رى ئاوی قورسیان نیه‌.
لــه‌ پــرۆژه‌ نوێیه‌كانیــش دا ته‌نهــا پــرۆژه‌ى به‌هه‌شــتى كــه‌لار 

»مامۆستایان« یه‌كه‌ى چاره‌سه‌رى ئاوى قورسی داناوه‌.
پڕۆژەی بان ســیتی كه‌ نوێترین پرۆژه‌ى ته‌واوبوه‌، به‌هۆی ئه‌وه‌ى 
یه‌كه‌ى چاره‌ســه‌رى ئاوی قورســی دانەناوە، له‌لایه‌ن شاره‌وانیه‌وه‌ 
وه‌رنه‌گیراوه‌تــه‌وه‌ و به‌وته‌ى ســه‌رۆكى شــاره‌وانى له‌ فراوانكردنى 

پرۆژه‌كه‌دا بڕیاره‌ یه‌كه‌ى چاسه‌ره‌ى ئاوى قورس دابنێت.

٦٦. دانه‌نانی یەکەی چارەسەری ئاوی قورس. دانه‌نانی یەکەی چارەسەری ئاوی قورس

رێــژەی  کاری ئەنجامــدراو لــە پــڕۆژەکان، مایــه‌ى نیگەرانیــی 
بەشــداربوانە،  بەشــداربویەکی پــڕۆژەی مامۆســتایان دەڵێــت: 

به‌مشێوه‌یه‌ بێت پڕۆژەکە لەکاتی خۆیدا تەواو نابێت.
پڕۆژەی بەهەشتی کەلار »مامۆستایان«، له‌ ساڵی 2018 دەستی 
بەکارەکانــی کــردوە، دەبو مانگی 10ـــى ســاڵی 2022 کارەکانی 
تەواوکردبایــه‌، بەڵام بەپێــى رۆژی کارکردن بۆی درێژ كراوه‌ته‌وه‌، 
بەو پێیەش دەبێت مانگى شوباتى ساڵی داهاتو پڕۆژەکە رادەستی 

بەشداربوان بکرێت.
ســیروان حەسەن، به‌شــداربوى پرۆژەی بەهەشتی کەلار، دەڵێت: 
گەورەتریــن کێشــه‌ى پڕۆژەکــە تەواونەبونیەتی لەکاتــی خۆیدا، 
تەنانــەت بــەو وادەیــه‌ی بۆی زیادکــراوە، ئێمــە دڵنیایــن زیاتر 
دواده‌کەوێــت، چونکــە کاری پڕۆژەکــە لەوەده‌چێت لەســەرەتای 

کارکردندا بن نەک کۆتایی کارەکانیان.
له‌به‌رامبــه‌ردا، ئازاد حه‌ســه‌ن، ســه‌رۆكى لقــی گه‌رمیانى یەکێتی 
مامۆســتایان، پێیوایــە هەندێک مامۆســتا بە مەبەســت گرفت بۆ 
یەکەکان دروســت دەکەن، به‌وته‌ى خۆشــیان رێژەی کارکردن لە 

پڕۆژەکە بەکۆی خزمەتگوزاریەکانەوە گەیشتوەتە %60.
بــاس لــەوەش دەکات كاتــى پڕۆژەکە درێژ نەکراوەتــەوه‌، بەڵكو 

بەپێی رۆژی کارکردن دیارییکراوە.
وتیشــی: خانوەکانــی پرۆژه‌كــه‌ به‌ڕێــژه‌ى 100% دروســتکراون، 

خزمەتگوزاریەکانیشیان هاوتەریبن.
باســی له‌وه‌شــكرد: هاوتای کارکــردن لەیەکــەکان، کار لە پڕۆژە 
خزمەتگوزاریەکانی نێو پڕۆژەکان کراوە، واتا چەند کار لەیەکەکان 

کرابێت ئەوەندەش کار لە پڕۆژە خزمەتگوزاریەکان کراوە.
هونــەر مەحمــود رێژەی کارکردن لە پڕۆژەکــە بەزیاتر دەزانێت و 
دەڵێــت: لە کۆی پڕۆژەکە 70%ـــى کارەکانی تــەواو کراوە، بۆیە 
پێمانوایە لەماوەی مانگی 10 تاوەکو مانگی 11ـى ئەمساڵ پڕۆژەکە 

تەواو دەکرێت و ناگاتە ساڵی داهاتو.
یەکێکــی دیکە لەو پڕۆژانە، پڕۆژەی قەڵای شــێروانەیە کە رێژەی 
کارکــردن تێیــدا بەپێی ئاماری بەرپرســی یەکێتــی فەرمانبەرانی 

گەرمیان 42%ـه‌.
پڕۆژەکە ســاڵی 2019 دەستی بەکارکردن کردوە و ماوەی ساڵێک 

راگیــراوە و وادەی تەواوکردنــی ســاڵی 2021 بــوه‌، وادەکەی بۆ 
درێژکراوەتــەوە و لە ئێستاشــدا ســاڵێک و ســێ مانگــی ماوە بۆ 

رادەستکردنی یەکەکان بەهاوڵاتیان.
ئازاد محه‌مەد، بەشداربو لە پڕۆژەکە، وتی: هاوڵاتی هەیە 30 هه‌زار 
)3 ده‌فته‌ر( دۆلاری  دەفتەری داوە کەچی سەقفی خانوەکەی بۆ 
دروســت نەکراوە، کۆمپانیاکە هێندە بەسستی کارەکانیان دەکەن 
بەشــداربو ناتوانێت متمانە بکات و قیستەکانیان مانگانە رادەست 

بکات.
وەکخۆیشی وتی: وەبەر‌هێنانی گەرمیان هیچ ئاگاداری ئەو پڕۆژەیە 
نیــە، زیانی ئەو پڕۆژەیە بەجۆرێکە کەمترین خواســتی لەســەرە 

له‌لایه‌ن هاوڵاتیانه‌وه‌.
له‌به‌رامبــه‌ردا رزگار وه‌هــاب، بەرپرســی یەکێتــی فەرمانبەرانــی 
گەرمیان نایشــارێتەوە کە پێشــوتر گرفت لــەو پڕۆژەیەدا هەبوە، 
بــەڵام ئێســتا گۆڕانکاری تێــدا کراوە و به‌وته‌ى خۆیشــی: رێژه‌ى 

کارکردن لە پڕۆژەکە گەشتوەتە %42.
لایخۆشیه‌وه‌ به‌ڕێوبه‌رى گشتى وەبەر‌هێنانی گەرمیان، رەتیدەکاتەوە 

کاری پڕۆژەکە  بەوجۆرە بێت كه‌ باس ده‌كرێت.
هونــه‌ر مه‌حمود، وتى: ئەو پڕۆژەیە لــە دو زۆنی جیاواز پێکدێت 
)بازرگانی و چین و توێژه‌كان(، بەشی چین و توێژه‌كان 42%ـــى 

کارەکانی بڕیوە.
یه‌كێكــى تــر له‌و پرۆژانه‌ى كــه‌ ته‌واونه‌كراوه‌ و تاكــه‌ پرۆژه‌یه‌ له‌ 

قه‌زاى كفری، پرۆژه‌ى ده‌روازه‌ى كفرییه‌.
ئه‌و پرۆژه‌یه‌ له‌ لایه‌ن كۆمپانیای )خاکی عەفرین(ـــه‌وه‌ جێبه‌جێ 
ده‌كرێــت و لــه‌ هه‌زار یه‌كــه‌ پێكدێت، به‌ڵام كاره‌كانى به‌ سســتى 

به‌ڕێوه‌ده‌چن.
هونه‌ر مه‌حمود، له‌باره‌ى ئه‌م پرۆژه‌یه‌وه‌ وتى: ئەم پڕۆژەیە گرفتی 
نرخی هەیە کە نرخەکەی بەرز بو، ئێستا گۆڕانکاری تێدا دەکرێت 
بە کەمکردنەوەی نرخەکەی، چونکە ئەو پڕۆژەیە هیچ کێشەیەکەی 
نیــە تەنها کێشــەی کڕینەوەی هەیە، لە ئێســتادا نرخی یەکەکان 

کەمدەکەنەوە.
وتیشی: پڕۆژەکە بازرگانییە و هی چین و توێژه‌كان نییه‌.

11. كێشه‌ى دواكه‌وتن و ته‌واونه‌كردنى پرۆژه‌كان. كێشه‌ى دواكه‌وتن و ته‌واونه‌كردنى پرۆژه‌كان

گرفــت لە پیدانی قیســتی ئەو پرۆژانەشــدا هەیە کە لە ئێســتادا 
لەبــواری جێبەجێکردنن، وەبەرهێنانی گەرمیــان کەموکورتیەکان 
دەخاتە ئەســتۆی یەکیتی مامۆســتایان و یەکێتی فەرمانبەران و 

سەندیکای کرێکاران.
ســاڵح ســلێمان، به‌شــداربو له‌ پرۆژه‌ى فه‌رمانبه‌رانــى كۆمپانیای 
ســه‌گرمه‌، وتی: پڕۆژەی فەرمانبەران لە روی قیســتەوە باشترن، 
یەکەکەی من 180 مەترە نرخەکەی 57000 )5 ده‌فته‌ر و 70 گه‌ڵا( 
دۆلاره‌، تاوەکو ئێســتا کــە کارەکانی پڕۆژەکە زیاتر لە ســاڵێکە 
دەســتیپێکردوە 5000 )50 گه‌ڵا( دۆلار دراوەتە کۆمپانیا، شێوازی 
قیستەکانیش شەش مانگ جارێک 2500 )25 گه‌ڵا( دۆلار دەبێت.
پــڕۆژەی قــەڵای شــیروانە پێدانی قیســتەکانیان بەپێــی هەنگاو 
بەهەنــگاوی پڕۆژەکەیــە، بەجۆرێــک نرخــی یەکەکان لــە نێوان 
50000-60000 )5 بــۆ 6 ده‌فته‌ر( دۆلار دەبێت، بەڵام بەپێچەوانەی 
پڕۆژەکانی دیکەوە گرفتێکی زۆر لە پێدانی قیســتەکانی لە نێوان 

بەشداربواندا هەیە.
پڕۆژەکــە تاوەکو رادەســتکردنی دەبێــت 39000 )3 ده‌فته‌ر و 90 
گه‌ڵا( دۆلار درابێت، پاشان 21000 )2 ده‌فته‌ر و 10 گه‌ڵا( دۆلار بە 

قیستی درێژخایەن دەدرێتە کۆمپانیا.
ئازاد محەمەد، به‌شــداربوى پرۆژه‌ى قه‌ڵای شێروانه‌، وتی: تاوەکو 
ئیســتا12800 )1 ده‌فته‌ر و 28 گه‌ڵا( دۆلارم داوه‌ بە کۆمپانیاکە، 
بــەڵام پێموایــە تەنهــا 9700 )97 گه‌ڵا( دۆلار لەســەر خانوەکەم 

خەرج کراوە، ئێستاش کۆمپانیاکە خانوەکەی لێوەگرتومەتەوە.
دڵشــاد ئیسماعیل، به‌شــداربوی پرۆژه‌ى به‌هه‌شــتى كه‌لار، وتی: 

بەهانەی کۆمپانیا لە دواخستنی کارەکانمان ئەوەیە لەکاتی خۆیدا 
قیســت رادەســت ناکرێت، بەڵام ئەوە راســت نیە و لەکاتی خۆیدا 

قیستەکانمان پێداوە.
قیســتی  پڕۆژەی مامۆســتایان بەشێوازی مانگانەیە کە بڕی 370 
دۆلارە، دەبێت پێش رادەستكردنی پرۆژه‌كه‌ 33000 )3 ده‌فته‌ر و 
30 گه‌ڵا( دۆلار رادەستی کۆمپانیاکە بکرێت کە 60%ـــى پارەکەیە 
و 40%ـــى پارەکەی تر بە قیســتی درێژخایــەن دەدرێت، تاوەکو 
ئێستاش به‌شداربوان 22000 )2ده‌فته‌ر و 20 گه‌ڵا( دۆلاریان داوه‌.
بەڕێوبــەری گشــتی وەبەرهێنانی گەرمیــان، ئاماژه‌ بــه‌وه‌ده‌كات 
شــێوازی قیستەکى پرۆژه‌كان کە لە گرێبەستەکاندا هەیە، هەموی 
بــه‌ رێکەوتنــی  ســه‌ندیكاكانى )یەکێتــی مامۆســتایان، یەکێتی 

فەرمانبەران و سەندیکای کرێکاران( دیارییكراوه‌.
هونــه‌ر مه‌حمــود، وتیشــی: ئه‌گەر باشــەیەکی هەبــو پەیوەندی 
بەوانەوه‌ هەیە، ئه‌گه‌ر خراپیشە هه‌ر بۆ ئەوان دەگەڕێتەوە، چونکە 
دەبێــت توانــای چین و توێــژەکان لە پێش چاو بگرن و پاشــان 

رێکەوتن بکەن.
له‌باره‌ى پێدانى قیسته‌كانیشه‌وه‌، هونەر مەحمود، باس لەوەدەکات: 
ئەوان بەهیچ جۆرێک بەرپرسیار نین لەوەی کە هاوڵاتی پارەی بە 
کۆمپانیــا داوە، ده‌ڵێــت:  نابێت هاوڵاتی بە نەگەڕانەوەی بۆ ئێمە 
پارە بداتە کۆمپانیا، بەڵکو ده‌بێت ئه‌و پاره‌یه‌ لە ئەژمارێکی بانک 
دا دابنێــت و ئێمــە بەپێــی رێژه‌ى كاركردنیان لــه‌و پاره‌یه‌ خه‌رج 

ده‌كه‌ین بۆ كۆمپانیا.

22. كێشه‌ى قیست و پێدانى پاره‌ به‌ كۆمپانیا. كێشه‌ى قیست و پێدانى پاره‌ به‌ كۆمپانیا

به‌شدارانى ئه‌و پرۆژانه‌ى كه‌ كاركردن تیایاندا به‌رده‌وامه‌، نیگه‌رانن 
له‌وه‌ى بڕگه‌ خزمه‌تگوزارییه‌كان به‌ باشی تیایدا جێبه‌جێ ناكرێت.
ســیروان حەسەن، بەشداربو له‌ پرۆژه‌ى به‌هه‌شتى كه‌لار، دەڵێت: 
لــە کۆتاییــدا یەکەیەکمان رادەســت دەکەن بەبێ ئــاو و کارەبا، 
چونكه‌ تاوەکو ئێســتا نازانین پێدانی ئاو و کارەبا لە یەکەکانمان 

چۆن دەبێت.
دڵشــاد ئیسماعیل، بەشــداربوی هەمان پڕۆژە، دەڵێت: پڕۆژەکان 
کراونەتە دو بەشــەوە، بەشــێکی ئەنجامدراوە و بەشــێکی ئه‌نجام 

نه‌دراوه‌، بەتایبەت کارەباکەی هیچی نابینرێت.
له‌به‌رامبــه‌ردا، ئازاد حەســەن، ســەرۆکی لقــی گەرمیانی یەکێتی 
مامۆســتایانی کوردســتان، دەڵێــت: خزمەتگوزاریەکانی پرۆژه‌ى 
بەهەشــتی کەلار لــە قوتابخانە و دایەنگا رێگاوبان، زۆر به‌باشــی 

به‌ڕێوه‌ده‌چن و بەڕێژەی 60% تەواو بون.
بەشداربوانى پڕۆژەى قەڵای شێروانە رەتیدەکەنەوە هیچ بڕگه‌یه‌كى 

خزمه‌تگوزاریی تێدا ئەنجامدرابێت.
ئــازاد محەمــەد، به‌شــداربوى پرۆژه‌كه‌، باســی له‌وه‌كــرد كه‌ زۆر 
بەسســتی کاری تیێــدا دەکرێت و هیچ بڕگه‌یه‌كــى خزمەتگوزاری 
له‌نێــو پڕۆژەکــەدا بەدی نەکــردوە، تەنانەت کاری ســەرەتایی لە 

بڕگــه‌ خزمەتگوزاریەکانی وه‌كو: دایەنگــە، قوتابخانە و باخچە دا 
نەکراوە.

له‌به‌رامبــه‌ردا، رزگار وەهاب، لێپرســراوی یەکێتــی  فەرمانبەرانی  
گەرمیــان كــه‌ پــرۆژه‌ى قــه‌ڵاى شــێروانه‌ تایبه‌تــه‌ بــه‌ توێــژی 
فه‌رمانبه‌رانــه‌وه‌، دەڵێت: پرۆژەكه‌ لەئێســتادا باشــتر کارەکانیان 
دەکــەن،  قوتابخانەیەک و دایەنگایەک تێدا دەســتیان بەکارکردن 
كــراوه‌ و دەبێــت تا چەند مانگی داهاتــو هەیکەلی قوتابخانەکەی 

بەتەواوی دروست کردبێت.
به‌شــداربویه‌كى پــرۆژه‌ى ســه‌گرمه‌، بــاس لــه‌وه‌ده‌كات بڕگــه‌ى 

خزمه‌تگوزاریی له‌ پرۆژه‌كه‌دا نه‌بینیوه‌.
ســاڵح ســلێمان، به‌شــداربوى پــرۆژه‌ى ســه‌گرمه‌، وتــی: بەهیچ 

شێوەیەک بڕگه‌ خزمەتگوزاریەکانم له‌ پرۆژه‌كه‌دا نەبینیوە.
لایخۆشــیه‌وه‌ به‌ڕێوبه‌رى گشــتى وەبەر‌هێنانــی گەرمیان، لەبارەی 
بڕگه‌ خزمه‌تگوزارییه‌كانى پرۆژه‌كانه‌وه‌ پێیوایە کەموکورتییەکانیان 

بەو ئەندازەیە نیین.
هونه‌ر مه‌حمود، وتیشی: نازانم پێش من چۆن ئیش کراوە، بەڵام 
بەڵێن دەدەم لە مەودوا هیچ پڕۆژەیەک بەبێ خزمەتگوزاری نابێت.

33. كێشه‌ى ته‌واونه‌كردن و كارنه‌كردن له‌ خزمه‌تگوزارییه‌كان. كێشه‌ى ته‌واونه‌كردن و كارنه‌كردن له‌ خزمه‌تگوزارییه‌كان



18

چه‌نــد به‌شــداربویه‌كى پرۆژه‌ى قه‌ڵای شــێروانه‌، نیگه‌رانن له‌وه‌ى 
یه‌كه‌كانیــان له‌لایــه‌ن كۆمپانیــای گاردینیــا كــه‌ جێبه‌جێــكارى 

پرۆژه‌یه‌كه‌، وه‌رگیراوه‌ته‌وه‌.
ئەرمەن محه‌مه‌د، یەکێکە لەو بەشداربوانەی کە لە پڕۆژەی قەڵای 
شــێروانە یەکەکەی لێوەرگیراوەتەوە بەهۆی دواکەوتنی لە پێدانی 

قیستەکانی.
وتــی: ســەرلەنوێ قیســتەکانمان بــۆ کۆمپانیا برد، بــەڵام لێیان 

وەرنەگرتم و وتیان یەکەکەت هەڵوەشینراوەتەوە.
ئەگەرچی هونەر مەحمود ئاماژە بەوەدەکات ئەو حاڵەتە چارەسەر 
کــراوە و  کۆمپانیاکە یەکەکــه‌ی لێوەرنەگرتوه‌تەوە، بەڵام بەپێی 
ئامارەکانــی لقــی گه‌رمیانــى یەکێتــی فەرمانبــەران، زیاتر لە 30 

بەشداربو یەکەکانیان لێوەرگیراوەتەوە.
رزگار وەهــاب، وتی: کۆمپانیاکە هەڵوەشــاندنەوە بۆ گرێبه‌ســتى 

بەشداربوان دەکات، بەجۆرێک ئەگەر کەسێک 10 هه‌زار )1 دەفتەر( 
دۆلاری دابێــت، 8800 )88 گــه‌ڵا( دۆلاری بــۆ گەڕێندراوەتەوە و 

1200 )12 گه‌ڵا( دۆلاریشی کۆمپانیا دەستی بەسەردا دەگرێت.
بــەڵام بەڕێوبەری گشــتی وەبەر‌هێنانی گەرمیان، ســورە لەســەر 
ئەوەی تەنها یەک حاڵەتی لەو شێوەیه‌ هه‌بوە و بەتەداخولکردنی 

ئه‌وان یەکەکە دراوەتەوە به‌ خاوەنەکەی.
پرســیاره‌كه‌ ئه‌وه‌یه‌: ئایــا کۆمپانیا دەتوانێت پــڕۆژە لە خاوەنی 

یەکەکە وەربگرێتەوە؟ وەڵامی وەبەر‌‌هێنانی گەرمیان بەڵێیه‌.
هونــه‌ر مه‌حمــود، وتیشــی: کۆمپانیــا بــۆی هەیــە یه‌كــه‌كان لە 
بەشــداربوان وه‌ربگرێتــەوە، بەڵام بەمەرجێک 2 قیســتی نەدابێت 
یاخود 3 مانگ بەجیا جیا قیســتەکانی رادەست نەکردبێت بەپێی 
گرێبەستەکە کە بەو جۆرە پەسەند کراوە، بەڵام ئێمە نەمانهێشتوە 

کۆمپانیا یەکەکانیان لێوەربگرێتەوە و چارەسەرمان کردوە.

44. وه‌رگرتنه‌وه‌ى یه‌كه‌كان له‌ هاوڵاتیان. وه‌رگرتنه‌وه‌ى یه‌كه‌كان له‌ هاوڵاتیان



یه‌كه‌م: ده‌ره‌نجامه‌كانیه‌كه‌م: ده‌ره‌نجامه‌كان

1. لـــه‌ ســـنورى گه‌رمیاندا 35 پرۆژه‌ى نیشـــته‌جێبون هـــه‌ن، 14 پرۆژه‌یان ئه‌نجامـــدراون، یاخود لـــه‌ كاردان یاخود زه‌ویان 
راده‌ســـتكراوه‌، 21 پرۆژه‌شـــیان لـــه‌ رێـــكارى وه‌رگرتنـــى مۆڵه‌تـــدان و هێشـــتا زه‌ویان راده‌ســـت نه‌كراوه‌. ئـــه‌و پرۆژانه‌ش 

پـــرۆژه‌ى چیـــن و توێژه‌كان )لۆ كۆســـت( و پـــرۆژه‌ى بازرگانى )های كۆســـت( و تێكـــه‌ڵ )میكس(ن.

2. زۆرینـــه‌ى پـــرۆژه‌كان لـــه‌ قـــه‌زاى كـــه‌لارن، 3 پرۆژه‌یان له‌ قـــه‌زاى كفرییـــن و ئه‌وانى دیكـــه‌ له‌ قه‌زاى كـــه‌لارن كه‌ له‌و 
ژماره‌یـــه‌ ســـیانیان ده‌كه‌وێته‌  ناحیـــه‌ى رزگاری.

3. كـــۆی گشـــتى ئه‌و روبه‌ره‌ى بـــۆ پرۆژه‌ نیشـــته‌جێبونه‌كان دانراوه‌ )6 هه‌زار و 907( دۆنمه‌، كـــه‌ )2 هه‌زار و 343( دۆنم 
بـــۆ ئـــه‌و 14 پرۆژه‌یه‌یـــه‌ كه‌ ده‌ســـتیان پێكـــراوه‌ و مۆڵه‌تیان وه‌رگرتـــوه‌ و زه‌ویان پێـــدراوه‌، )4 هـــه‌زار و 564( دۆنمیش 

بـــۆ ئه‌و پرۆژانه‌یه‌ كه‌ هێشـــتا ده‌ســـتیان پێنه‌كـــردوه‌ و له‌ قۆناغـــی كۆتایی مۆڵـــه‌ت وه‌رگرتن دان. 

4. تائێســـتا شـــه‌ش پرۆژه‌ى نیشـــته‌جێبون تـــه‌واو بون و هاوڵاتی تیایاندا نیشـــته‌جێبون )هێلان ســـیتی، دریـــم لاند، تابلۆ 
ســـیتی، لانه‌ ســـیتی، نۆژین ســـیتی و بان ســـیتی(، بـــه‌ڵام ته‌نها دوان لـــه‌و پرۆژانه‌ )دریـــم لاند و نۆژین ســـیتی( له‌لایه‌ن 

حكومه‌تـــه‌وه‌ وه‌رگیراونه‌تـــه‌وه‌، ئه‌وانـــى دیكه‌ هێشـــتا حكومـــه‌ت وه‌رینه‌گرتونه‌ته‌وه‌ به‌هـــۆی بونى كه‌موكورتیـــی تێیاندا.

5. گوژمـــه‌ى تێچـــوى هـــه‌ر )14( پرۆژه‌كـــه‌ كه‌ چونه‌تـــه‌ بـــوارى جێبه‌جێكردنه‌وه‌ و زه‌ویان راده‌ســـتكراوه‌، ســـه‌روى 712 
ئه‌مریكییه‌. دۆلاری  ملیـــۆن 

6. هیـــچ ســـتاندارد و یاســـا و رێنمایـــی و په‌یڕه‌وێـــك نییـــه‌ كـــه‌ شـــێوازى دیارییكـــردن و پێویســـت بونـــى ئه‌نجامدانى 
پرۆژه‌كانـــى نیشـــته‌جێبون دیاریـــی بـــكات، هه‌ربۆیـــه‌ له‌ گه‌رمیانیـــش به‌بێ هیـــچ كام لـــه‌و بنه‌مایانه‌ى ســـه‌ره‌وه‌ پرۆژه‌ى 
نیشـــته‌جێبون ئه‌نجامـــدراون. پێـــوه‌رى شـــاره‌وانى كـــه‌لار بـــۆ پێدانـــى مۆڵـــه‌ت به‌ پـــرۆژه‌ى نـــوێ، بونى خواســـته‌، واتا 

به‌وپێیـــه‌ى خواســـت له‌ســـه‌ر پـــرۆژه‌ى نیشـــته‌جێبون هه‌یـــه‌، كه‌واتـــا شـــاره‌كه‌ پێویســـتی پێیه‌تى.

7. نرخـــی یه‌كه‌كانـــى نیشـــته‌جێبون لـــه‌و پرۆژانـــه‌ى كـــه‌ بازرگانییـــن دیارییكـــراو نیه‌ و به‌پێـــی جۆری یه‌كـــه‌ و مه‌واده‌ 
به‌كارهێنراوه‌كانـــى نـــاوى دیاریـــی ده‌كرێت، بـــه‌ڵام ئه‌وانه‌ى بۆ چیـــن و توێژه‌كانن و )لـــۆو كۆســـتن(، دواى هه‌ژماركردنى 
نرخـــی یه‌كـــه‌كان به‌ مه‌تـــری چوارگۆشـــه‌ و خه‌مڵاندنـــى نرخـــی خزمه‌تگوزارییـــه‌كان و زیادكردنى بڕی 18%ــــى قازانج بۆ 

كۆمپانیـــا، نرخی كۆتایی دیاریـــی ده‌كرێت.

8. ئه‌گه‌رچـــی وا بـــاس ده‌كرێـــت ئه‌نجامدانـــى ئه‌و پرۆژانه‌ بـــۆ كه‌مكردنـــه‌وه‌ى قه‌یرانى نیشـــته‌جێبونه‌، بـــه‌ڵام چالاكوانان 
و هاوڵاتیـــان و شـــاره‌زایان رایـــان پێچه‌وانه‌یـــه‌ و پێیانوایـــه‌ كه‌ڵه‌كه‌كردنـــى یه‌كـــه‌ى نیشـــته‌جێبونه‌ بـــۆ ســـودی بازرگان 
و كۆمپانیـــا و حزبـــه‌كان، هـــه‌روه‌ك ئـــه‌م یه‌كانـــه‌ نه‌شـــبونه‌ته‌ هـــۆی دابه‌زینی نرخـــی خانو و یه‌كـــه‌ى نیشـــته‌جێبون له‌ 

. ا ه‌كه‌د ر سنو

به‌شى سێیەم: ده‌ره‌نجام و راسپارده‌كان
19



9. پێشـــتر له‌به‌رامبـــه‌ر وه‌رگرتنـــى ئـــه‌و پرۆژانـــه‌دا، هیـــچ خزمه‌تگوزارییه‌ك بـــه‌ كۆمپانیـــاكان له‌ناو شـــاره‌كاندا جێبه‌جێ 
نه‌ده‌كـــران، بـــه‌ڵام له‌ئێســـتادا بـــۆ پێدانـــى زه‌وی بـــه‌ كۆمپانیاكان بـــۆ به‌كارهێنانـــى له‌ پـــرۆژه‌ى نیشـــته‌جێبون، ده‌بێت 

كۆمپانیـــا هه‌ندێـــك پـــرۆژه‌ى خزمه‌تگوزاریـــی له‌ناو شـــار دا جێبه‌جـــێ بكات.

10. هه‌ندێـــك لـــه‌ پـــڕۆژه‌كان ئه‌گه‌رچـــی رێكاره‌كانیـــان تـــه‌واو بوه‌، بـــه‌ڵام به‌هـــۆی بونى رێگرییـــه‌وه‌ ده‌ســـت به‌كاركردن 
تیایانـــدا نه‌كـــراوه‌، بۆ چاره‌ســـه‌رى ئـــه‌م حاڵه‌ته‌ش لیژنه‌یـــه‌ك به‌ ســـه‌رۆكایه‌تى نوســـینگه‌ى جێگری ســـه‌رۆكى حكومه‌ت 

ه‌. تو پێكها

11. ئـــه‌و چـــوار پرۆژه‌یـــه‌ى كـــه‌ ته‌واوكـــراون )هێـــان ســـیتی، تابلـــۆ ســـیتی، لانـــه‌ ســـیتی و بـــان ســـیتی(، له‌لایه‌ن 
حكومه‌تـــه‌وه‌ وه‌رنه‌گیراونه‌تـــه‌وه‌ و زۆربه‌یـــان خزمه‌تگوزارییه‌كانیـــان تـــه‌واو نه‌كـــردوه‌ و كه‌موكورتـــی له‌ ســـێكته‌ره‌كانى: 
ئـــاو، كاره‌بـــا، خزمه‌تگوزارییه‌كانیـــان دا هه‌یـــه‌، كه‌چـــى ئه‌وه‌ى مایـــه‌ى تێبینییـــه‌ ئه‌وه‌یه‌ كـــه‌ ئـــه‌و كۆمپانیایانه‌ پرۆژه‌ى 
تریـــان پێـــدراوه‌ یاخود فراوانكـــردن بۆ پـــرۆژه‌ كۆنه‌كانیان كراوه‌. پاســـاوى حكومـــه‌ت ئه‌وه‌یه‌ كه‌ ئـــه‌و زه‌ویانه‌ى ده‌یده‌ن 
بـــه‌و كۆمپانیایانـــه‌ كه‌مـــن و بـــۆ ئه‌وه‌ ناشـــێت پـــرۆژه‌ى تری له‌ســـه‌ر بكرێت، هـــه‌روه‌ك كۆمپانیـــاكان ناچـــار ده‌كه‌ن ئه‌و 

خزمه‌تگوزارییانـــه‌ تـــه‌واو بكـــه‌ن كه‌ له‌ پـــرۆژه‌ى پێشـــتردا ته‌واویـــان نه‌كردوه‌.

ئیتـــر چ  له‌گـــه‌ڵ كۆمپانیـــا جێبه‌جێكاره‌كانـــدا هه‌یـــه‌،  نیشـــته‌جێبونه‌كان كێشـــه‌ى قیســـتیان  پـــرۆژه‌  12. به‌شـــدارانى 
لـــه‌و پرۆژانـــه‌ى تـــه‌واو بـــون یـــان ئه‌وانـــه‌ى هێشـــتا لـــه‌ كاردان. به‌شـــداران لـــه‌و پرۆژانـــه‌ى كه‌ تـــه‌واو بـــون، ده‌ڵێن: 
بڕگـــه‌ خزمه‌تگوزارییه‌كانـــى نـــاو پرۆژه‌كانمـــان تـــه‌واو نه‌كـــراون، كه‌چى داواى قیســـتی كۆتاییمـــان لێده‌كرێـــت. هه‌روه‌ك 
به‌شـــدارانى پـــرۆژه‌ ته‌واونه‌بوه‌كانیـــش كـــه‌ كاریان تێـــدا ده‌كرێت، ده‌ڵێن ئـــه‌و پاره‌یه‌ى لێیـــان داواده‌كرێت، یه‌كســـان نیه‌ 
بـــه‌و ئیشـــه‌ى لـــه‌ پرۆژه‌كانیان دا ده‌كرێـــت و زیاتره‌. به‌شـــێك له‌و كێشـــانه‌ش كه‌وتوه‌تـــه‌ دادگا و كۆمپانیاكان ســـكاڵایان 

لـــه‌ دژى به‌شـــداران تۆماركردوه‌.

13. ئـــه‌و روبـــه‌ره‌ى دانراوه‌ بۆ ســـه‌وزایی له‌ پرۆژه‌كان دا، به‌ رای شـــاره‌زایان زۆر كه‌مه‌ و به‌گشـــتى له‌ خوار 20%ــــه‌وه‌یه‌، 
بـــه‌ڵام حكومـــه‌ت ده‌ڵێت پـــرۆژه‌ نوێكان ده‌بێـــت به‌لای كه‌مه‌وه‌ رێـــژه‌ى ســـه‌وزاییان 25% بێت، ئه‌و پرۆژانه‌شـــى كه‌ رێژه‌ى 

ســـه‌وزاییان لـــه‌و رێژه‌یـــه‌ كه‌متره‌، ئه‌وا ده‌بێت له‌ شـــوێنى دیكه‌ى شـــار پـــرۆژه‌ى ســـه‌وزایی ئه‌نجام بده‌ن.
هـــه‌روه‌ك بـــه‌ رای شـــاره‌زایان پرۆژه‌كانـــى نیشـــته‌جێبون كاریگه‌ریـــی ژینگه‌یـــی خراپیـــان ده‌بێـــت، لـــه‌ گه‌رمتركردنـــى 

ناوچه‌كـــه‌ و خه‌رجكردنـــى ئـــاوى ژێـــر زه‌وی و كه‌مكردنـــه‌وه‌ى روبـــه‌رى ســـه‌وزایی و پاوانـــه‌كان.

14. هیچـــكام لـــه‌ پـــرۆژه‌ تـــه‌واو بـــوه‌كان یه‌كه‌ى چاره‌ســـه‌رى ئاوی قورســـیان تێـــدا نییه‌، تاكـــه‌ پرۆژه‌یه‌ك كـــه‌ له‌كاردا 
بێـــت و یه‌كه‌كـــه‌ى تێدا بێـــت، پـــرۆژه‌ى به‌هه‌شـــتى كه‌لاره‌.

15. به‌شـــدارانى ئـــه‌و پرۆژانـــه‌ى ده‌ســـتیان پێكردوه‌ و هێشـــتا ته‌واو نه‌كـــراون، نیگه‌رانن لـــه‌وه‌ى پرۆژه‌كانیان سســـتى له‌ 
جێبه‌جێكردنـــى دا ده‌كرێـــت و لـــه‌و ماوه‌یـــه‌ى بۆیـــان دیارییكـــراوه‌ ته‌واو ناكرێـــن، هـــه‌روه‌ك بڕگـــه‌ خزمه‌تگوزارییه‌كان له‌ 

پرۆژه‌كانیـــان به‌ باشـــی كاریان تێـــدا ناكرێت.

 به‌وپێیـــه‌ى پرۆژه‌كانى نیشـــته‌جێبون راســـته‌وخۆ په‌یوه‌ســـته‌ بـــه‌ به‌رژه‌وه‌ندیی گشـــتییه‌وه‌، پێویســـته‌ وردتر 
كاریـــان تێـــدا بكرێـــت. ســـه‌ره‌تا پێویســـته‌ په‌یـــڕه‌و و رێكارێكـــى رون هه‌بێـــت بـــه‌وه‌ى له‌ســـه‌ر چ بنه‌مایه‌ك 
پـــرۆژه‌ ئه‌نجـــام بدرێـــت و به‌ چ مه‌به‌ســـتێك؟ هه‌روه‌هـــا لێكۆڵینـــه‌وه‌ى ورد بۆ ســـوده‌ ئابوریی و گشـــتیه‌كانى 

پـــرۆژه‌كان بكرێـــت و خوێندنـــه‌وه‌ش بـــۆ لێكه‌وته‌ جیاوازه‌كانـــى بكرێت.
بـــۆ ئـــه‌م مه‌به‌ســـته‌ش پێویســـته‌ له‌ســـه‌ر بنه‌مـــاى لێكۆڵینـــه‌وه‌ و به‌دواداچون، یاســـای وه‌به‌رهێنـــان له‌وه‌ى 
په‌یوه‌ســـته‌ بـــه‌ بـــوارى وه‌به‌رهێنان لـــه‌ پـــرۆژه‌ى نیشـــته‌جێبونه‌كان هه‌موار بكرێتـــه‌وه‌ و تیایدا ئـــه‌و خاڵانه‌ى 
مایـــه‌ى مشـــتومڕ و ئاڵۆزیـــن رون بكرێنـــه‌وه‌ و بـــه‌ روحیه‌تێكى وه‌هـــا دابڕێژرێنـــه‌وه‌ كه‌ به‌رژه‌وه‌ندیی گشـــتى 

ێت. ێز ر بپا
هـــه‌روه‌ك له‌ســـه‌ر هه‌مـــان بنه‌مـــاى ســـه‌ره‌وه‌ش، رێنمایـــی و په‌یـــڕه‌وى تایبه‌تمه‌نـــد ده‌ربكرێت، به‌شـــێوه‌یه‌ك 

وانه‌كه‌وێتـــه‌وه‌ له‌ مـــه‌وداى دوردا پـــرۆژه‌كان زیانیـــان زیاتر بێ لـــه‌ قازانج.
په‌یوه‌ندیـــدار به‌م بابه‌ته‌وه‌، پێویســـته‌ ده‌ســـتى حـــزب و كۆمپانیاكانى حزب و به‌رپرســـانى حزب لـــه‌م پرۆژانه‌ 
دوربخرێنـــه‌وه‌، به‌رژه‌وه‌ندیـــی حـــزب و گروپێـــك نه‌خرێنه‌ پێـــش به‌رژه‌وه‌ندیی گشـــتى و هاوڵاتیـــان و ناوچه‌كه‌ 

باجـــی ئـــه‌و به‌رژه‌وه‌ندیانه‌ بده‌ن.

زۆرینـــه‌ى پـــرۆژه‌كان كـــه‌ تـــه‌واو ده‌بـــن كێشـــه‌یان هه‌یـــه‌ و ته‌نانـــه‌ت حكومـــه‌ت خـــۆی وه‌ریناگرێتـــه‌وه‌، بۆ 
ئه‌مـــه‌ش پێویســـته‌ حكومـــه‌ت هه‌ڵوه‌ســـته‌یه‌ك بكات و بـــه‌رده‌وام نه‌بێت له‌ســـه‌ر ئـــه‌م كاره‌ كه‌ هـــه‌ر مۆڵه‌تى 
پـــرۆژه‌ بـــدات و رێگـــه‌ بـــدات بـــه‌ كه‌موكورتییـــه‌وه‌ تـــه‌واو ببێـــت و وه‌رینه‌گرێتـــه‌وه‌. به‌ڵكـــو به‌پێچه‌وانـــه‌وه‌ 
هه‌ڵســـه‌نگاندێكى گشـــتى دۆخه‌كـــه‌ بكات و ئه‌و كێشـــانه‌ى هه‌ن ده‌ستنیشـــانى بـــكات، بۆ ئـــه‌وه‌ى رێگه‌ بگرێت 
لـــه‌ به‌رده‌وامبـــون و دوباره‌بونـــه‌وه‌ى ئـــه‌و كێشـــانه‌ی لـــه‌ پرۆژه‌كانـــدا هـــه‌ن. هه‌روه‌هـــا گرنگـــه‌ كۆمپانیاكان 
ناچـــار بـــكات بـــه‌ ته‌واوكردنـــى خزمه‌تگوزارییه‌كانـــى نـــاو پـــرۆژه‌كان، به‌وشـــێوه‌یه‌ى دیاریـــی كـــراوه‌. ئه‌مه‌ 
ســـه‌رباری ئـــه‌وه‌ى پابه‌ندى بـــكات به‌ ته‌واوكردنـــى پرۆژه‌كه‌ له‌كاتـــى خۆیـــدا و خاوه‌خاو لـــه‌ جێبه‌جێكردنیان 
دا نه‌كـــه‌ن. بـــۆ ئـــه‌م مه‌به‌ســـته‌ش گرنگـــه‌ ئیـــداره‌ى ســـنوره‌كه‌ و لایه‌نـــى په‌یوه‌ندیـــدار كـــه‌ به‌ڕێوبه‌رایه‌تى 
گشـــتى وه‌به‌رهێنانـــى گه‌رمیانـــه‌، راشـــكاو و ئـــازا بن له‌ گرتنه‌بـــه‌رى هه‌نگاو و رێـــكاره‌كان و پارێـــزه‌رى مافی 

به‌ته‌واویی. بـــن  گشـــتیی 

ئـــه‌و نرخانـــه‌ى دانـــراون لـــه‌ پرۆژه‌كانـــى نیشـــته‌جێبون دا به‌تایبه‌ت بـــۆ چین و توێـــژه‌كان، بـــه‌و هاوڵاتیانه‌ 
هه‌ڵناســـوڕێت كـــه‌ داهاتیـــان ســـنورداره‌، بـــۆ ئه‌مـــه‌ش پێویســـته‌ حكومه‌ت بیـــر له‌ رێـــگاى دیكـــه‌ و به‌دیل 
بكاتـــه‌وه‌، به‌شـــێوه‌یه‌ك لـــه‌ هه‌ر پرۆژه‌یه‌كـــدا پشـــكێك دابنرێت بۆ ئـــه‌و هاوڵاتیانـــه‌ى داهاتیان ســـنورداره‌ و 

لـــه‌ چیـــن و توێـــژى جیـــاواز و به‌تایبه‌تیـــش كرێچین.

.دوه‌م: راسپارده‌كاندوه‌م: راسپارده‌كان

.

.
ره‌چاونه‌كـــردن و به‌هه‌ندوه‌رنه‌گرتنـــى لایه‌نـــى ژینگه‌یـــی لـــه‌ پرۆژه‌كانـــى نیشـــته‌جێبون، مایـــه‌ى سه‌رســـامیی 
و تێبینییه‌كـــى گه‌وره‌یـــه‌، چونكـــه‌ گه‌رمیـــان یه‌كێكـــه‌ لـــه‌و ناوچانـــه‌ى بـــه‌ ســـه‌ختیی روبـــه‌ڕوى مه‌ترســـی 
وشكه‌ســـاڵیی و به‌بیابـــون ده‌بێتـــه‌وه‌، ئه‌گـــه‌ر گرنگیـــی بـــه‌م لایه‌نه‌ نه‌درێـــت لـــه‌ پرۆژه‌كاندا، ئـــه‌وا ناوچه‌كه‌ 

لـــه‌ بـــری گه‌شـــانه‌وه‌ ده‌پوكێته‌وه‌ و چـــۆڵ ده‌كرێت.
لـــه‌م ســـۆنگه‌یه‌وه‌ گرنگـــه‌ رێژه‌ى ســـه‌وزایی زیاتـــر بكرێت لـــه‌و رێژه‌یه‌ى كـــه‌ هه‌یـــه‌، هـــه‌روه‌ك كۆمپانیاكان 
ناچـــار بكرێـــن به‌ دروســـتكردنى دارســـتان و باخچه‌ى ده‌ســـتكرد چ له‌نـــاو پرۆژه‌كانیان یاخود لـــه‌ ده‌وروبه‌ر و 

ته‌نانـــه‌ت له‌ ناو شـــار و شـــوێنه‌كانى دیكه‌شـــدا.

.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشتی سندوقی نیشتمانى بۆ دیموكراسی ئه‌مریكی
كارى چاودێرییكردنــى حكومه‌تــى  دامــه‌زراوه‌،  ســاڵی 2017 

پــه‌ره‌دان  به‌مه‌به‌ســتى  ده‌دات  ئه‌نجــام  گه‌رمیــان  خۆجێیــی 
به‌كاره‌كانیان و هه‌روه‌ها بره‌ودان به‌ پرۆســه‌ى چاودێرییكردن و 
شــه‌فافیه‌ت و پته‌وكردنى په‌یوه‌ندیی نێوان هاوڵاتى و ده‌سه‌ڵات 
و دروســتكردنى لێكتێگه‌یشــتنێكى باشتر بۆ په‌ره‌دانى زیاتر به‌ 

خزمه‌تگوزاریه‌كان.

 بونـــى یه‌كـــه‌ى چاره‌ســـه‌رى ئاوی قـــورس، جگه‌ له‌وه‌ى بۆ ژیانـــى ئێســـتا پێداویســـتیه‌كى زۆر گرنگه‌، هاوكات 
هـــه‌ر خـــودی ده‌ســـته‌ى وه‌به‌رهێنانیـــش بڕیاریـــداوه‌ كه‌ ده‌بێـــت له‌ هه‌مـــو پرۆژه‌یه‌كـــدا هه‌بێـــت. نه‌بونى ئه‌و 
یه‌كه‌یـــه‌ لـــه‌ پرۆژه‌كانـــى گه‌رمیـــان مایـــه‌ى هه‌ڵوه‌ســـته‌ له‌ســـه‌ر كردنـــه‌، به‌تایبه‌تـــى هه‌ندێـــك لـــه‌و پرۆژانه‌ 
فراوانكردنیـــان بـــۆ كـــراوه‌، كه‌چـــى حســـابی ئه‌م یه‌كه‌یـــه‌ى بۆ نه‌كـــراوه‌! بۆیه‌ ده‌بێـــت ئه‌م یه‌كه‌یـــه‌ بۆ هه‌مو 

پرۆژه‌یـــه‌ك زیـــاد بكرێـــت و هه‌بێـــت، به‌پێچه‌وانـــه‌وه‌ كاریگه‌ریـــی و مه‌ترســـیه‌كانى ئاوى قـــورس زۆر ده‌بن.

.

 هیـــچ بیركردنه‌وه‌یه‌كـــى ســـتراتیژی لـــه‌ بابه‌تى ئاو لـــه‌ پرۆژه‌كانـــى نیشـــته‌جێبونى ســـنوره‌كه‌دا نییه‌، به‌وه‌ى 
هیـــچ بایه‌خێـــك بـــه‌و ره‌گـــه‌زه‌ گرنگـــه‌ى ژیان نـــه‌دراوه‌ و هه‌مـــو پـــرۆژه‌كان ســـه‌رچاوه‌ى ئاوه‌كانیـــان كراون 
بـــه‌ بیـــر، كه‌ ئه‌مـــه‌ش رێگـــه‌ ئاســـانه‌كه‌یه‌ و تێچـــوى كه‌مـــه‌، بـــه‌ڵام كاریگه‌ریـــی و لێكه‌وته‌كانى بـــۆ داهاتو 

به‌تایبه‌تـــى كـــه‌ پـــرۆژه‌كان هه‌مویـــان ته‌واو ده‌بـــن، زۆر مه‌ترســـیدار و ته‌نانـــه‌ت كاره‌ســـاتبار ده‌بێت.
ده‌بێـــت حكومـــه‌ت تێبـــگات لـــه‌وه‌ى ئاو كێشـــه‌یه‌كى گرنگـــی داهاتوی ئـــه‌م ناوچه‌یه‌یـــه‌، سســـت مامه‌ڵه‌كردن 

و گوێنـــه‌دان بـــه‌م ئاله‌نگارییـــه‌، ناوچه‌كه‌مـــان روبه‌ڕوى مه‌ترســـیی گـــه‌وره‌ ده‌كاته‌وه‌.
بۆیـــه‌ پێویســـته‌ لـــه‌ پرۆژه‌كاندا هه‌وڵبدرێـــت ئاوی ژێـــر زه‌وی به‌كارنه‌هێنرێـــت و له‌ بری ئه‌وه‌ پشـــت به‌ ئاوی 
روبـــار و ئـــه‌و چـــه‌م و به‌نداوانـــه‌ ببه‌ســـترێت كـــه‌ له‌ناوچه‌كـــه‌دا هـــه‌ن، ئه‌مه‌ش بـــه‌ دروســـتكردنى پاڵاوگه‌ى 

یبه‌ت. تا
گرنگـــه‌ حكومـــه‌ت تێبـــگات پـــرۆژه‌كان هه‌ر بـــۆ ئه‌مڕۆ نیـــن، به‌ڵكو بـــۆ داهاتوشـــن، بۆیه‌ ده‌بێت حســـاب بۆ 

هه‌مـــو ئه‌گـــه‌ر و ئاله‌نگارییـــه‌ك بكات.

.


